
ƉEE MAWU TRƆ EƑE SUSU
KPƆ KUÐE EƑE NYA ŊUA?

 Mina míade míaƒe tawo to. Aƒetɔ Yesu lɔlɔã, míegava ƒoƒu ake le
Wò Ŋkɔ me, kple mɔkpɔkpɔ gã aɖe na Mawu ƒe Agbegbɔgbɔŋusẽ

la ƒe kɔkɔɖi be wòakplɔ mí míadze si míaƒe tsitrenɔƒe kple teƒe, kple
míaƒe dɔdeasiwo, abe dukɔ aɖe si woyɔ, si ɖe eɖokui ɖe aga tso
xexeame gbɔ, si tsɔ eɖokui ɖo anyi na Mawu. Na wòava me dzro,
Aƒetɔ, fiẽ sia, bena Mawu ƒe yayrawo nakplɔ mí afia mɔ mí le nusiwo
míawɔ alo agblɔ me, ale be esia nate ŋu ahe bubu kple ŋutikɔkɔe vɛ
na Wò Ŋkɔ. Amen.
2 Dzi dzɔm be metrɔ va hamea me fiẽ sia eye be manɔ anyi kpli mi
lɔlɔt̃ɔwo. Eye menya be dzodzo li, ke fifi laa ko meyɔ srɔñye, Mesusu
be dzodzo de blaasieke le afima, blaasieke vɔ atɔ̃ alo blaasieke vɔ adẽ
alo nane, Ke afima xɔ dzo vie wu alesi wòle le afisia. Eyata dzoxɔxɔ
la va le mãyem azɔ. Eyata, gake dzi le dzɔyem ŋutɔ be mele agbadɔa
me afii le Ista ƒe ɣeyiɣi dzeani sia me.
3 Eye nyemate ŋu agblɔ be medo taflatse ɖe ŋdi sia ƒe Gbedeasi
didi, didi ŋutɔ ma ta o, gake me…Enye, nyemedi—medi miaƒe
dzigbɔɖi nàvɔ eye emegbe magatrɔ va edzi fiẽ sia. Gake me—medi
be—be Gbedeasi ma nade mia me, bena mienye tsitretsitsi sia ƒe akpa
aɖe. Mikpɔea? Eye megaxa nu le Eŋu, azɔ o, mikpɔea. Midzɔ dzi
ɖe Eŋu ko! Naneke mele, afiaɖeke, ate ŋu amã mi ɖa tso Egbɔ o;
naneke o; miele dedie Mavɔtɔe le Mawu Fiaɖuƒe la me. Ne Mawu lé
Eƒe Nutrenu ɖe dziwò la, èle dzeƒe la ƒe nuwuwu.
4 Ne dziɖuɖu da nutrenu ɖe agba aɖe dzi la, keteke dɔwɔƒea da
nutrenu ɖe ʋɔtru aɖe dzi la, womate ŋu aka asi ʋu ma ŋu vaseɖe
esime wòɖo dzeƒe o.

Ne Mawu da Eƒe Nutrenu ɖe amea ɖe dzi la, eye Nutrenu lae
nye Gbɔgbɔ Kɔkɔe, ne Etre amea ɖe nu nenema la, amea dzo ɖota
eƒe dzeƒe Mavɔ. Gbeɖe kpɔ, magate ŋu atrɔ ayi megbe kpɔ, gbeɖe
ake o. Elabena miɖo ŋku dzi, Efesotɔwo 4:30 gblɔ be, “Migawɔ nusi
ave Mawu ƒe Gbɔgbɔ Kɔkɔe la o, amesi me wotre mia nu le hena
ɣeyiɣiawo katã.” Mikpɔea, wotre nuwò tegbetegbe. Wotre nuwò,
Mavɔmavɔtɔe, ɖe Mawu Fiaɖuƒe la me, to Gbɔgbɔ Kɔkɔe dzi. Azɔ
bu eŋu kpɔ!
5 Emegbe, wò la, ne abosam tu nu wò, hegblɔ nya ɖesiaɖe na wò,
hetso nuwò, eye—eye adi be yeawɔ nàsusu be wometre ye nu o. Gake

mègaɖo toe o.
6 Azɔ, ènya be yeto ku me yi Agbe me. Ènya be nusiwo yelɔña tsã
la, yemegalɔã wo azɔ o. Ènya be yexɔ Mawu ƒe Nya ɖesiaɖe dzi se.
Miekpɔ alesi Mawu le dɔ wɔm le mía dome afisia tututu, esi…kple
Kpeɖodzi madaƒuwo be Eyae nye gã “MENYE.” Miade dzesi be nu
ɖesiaɖe si wogblɔ le Eƒe Ŋkɔ me la, ɖeka pɛ hã meli si wogblɔ ɖi le
Eƒe Ŋkɔ me kpɔ negbe ɖe wòva me pɛpɛpɛ abe alesi wòwɔe ene. Gɔ̃
hã ele be dzɔdzɔmenunya, nyadzɔdzɔgbalẽ, fotoɖeɖe, fotoɖemɔw̃o,
nuŋlɔlawo, kple nu bubu ɖesiaɖe la, nade dzesiie. Mikpɔea, meka
nusi wodi alo womedi o la, Mawu na be wowɔe, alekekee hã,
mikpɔea, be woaɖee fia.
7 Azɔ, esi míenye hatsotso suea ɖe ta la. Miɖo ŋku dzi be, menye
hatsotso gãa ɖe Wògbɔna na o. “Mègavɔ̃ o, ha sue; enye Fofowò ƒe
lɔlɔñu…” Mikpɔea?
8 Medi be magblẽ nya aɖe ɖe mia gbɔ, si ɖiamenu ŋutɔ, hafi míawɔ
osɔfo ɖoɖo. Eye esia ɖiamenu ŋutɔ, gake ɖeko wòle be mianyae. Azɔ,
nyemele gbɔgblɔm be esiae anye xexlẽme la tututu o, gake medi be
mada esia ɖe mia gbɔ.
9 Nyemenya ne amea ɖewo le afisia kpɔ nyiwo kpalikpali teƒe kpɔ
o. Evɔ, nyemexɔ edzi se hafi o, gake mekpɔ wowɔe. Eye mekpɔ woxɔ
atsua ƒe afɔna, via ɖe si sɔ gbɔ, woate ŋu atsɔ ka ga sue aɖe ŋu ko, si
le abe aɖumeɖenu sue aɖe ene, eye woatsɔe aɖo kpe xɔasi aɖe dzi.
Eye woatrɔ ahuhɔẽ mawo siwo lolonɛ ɖe edzi, nyemenya zi nenie o,
vaseɖe esime afɔna ma…Afisi màte ŋu akpɔ naneke kple dzɔdzɔme
ŋku o, kple ahuhɔẽ gbɔlo aɖeke o. Gake ne wololoe ɖe edzi, zi alafa
alo zi alafa blaatɔ̃ la, nàte ŋu akpɔ le afɔna dzɔdzɔe, sue ɖeka ma me,
ɖewohĩ dzɔdzɔnukui sue blaatɔ̃ tsɔ yi alafa ɖeka siwo le ɤe ɖum le
eme. Gawu la, azi sɔgbɔ dona le nɔa me, le—le afɔna la me. Azɔ, ne
wo—woƒo wo nu ƒu ɖekae la, azɔ, eve gbãtɔ siwo do go eye wotsa
kple wo nɔewo la…
10 Ame million ɖeka pɛ koe le agbe tsi ge. Ɖe miebu esia ŋu kpɔa?
Wonye dzɔdzɔnukui ɖeka ma ke, kple azi ɖeka ma ke, wo katã wosɔ,
gake ɖeka koe le agbe tsi ge. Eye ema metso esi ke aɖo afima gbã gbɔ
o. Elabena, ɣeaɖewoɣi, azi la, anɔ megbe ɖaa ke, eye dzɔdzɔnukuia
ate ŋu anɔ ŋgɔgbe le afɔna la me, eye woata ato wo nɔewo dzi. Etso
Nunya aɖe gbɔ si anya nenye ŋutsuvi alo nyɔnuvi nye ge wòala, ne
ta dzĩe, ta yibɔe, alo eka ke wòanye. Eya nye Mawu ƒe tiatia. Mate
ŋu anye nu bubu o. Tiatiae!
11 Gɔ̃ hã le dzidzi dzɔdzɔmetɔa me la, tiatia enye, ne eganye ŋutsuvi
alo nyɔnuvi, alo ɖesiaɖe si wòanye ko. Eye ne dɔlékui sue ma ʋuʋu
yi azi sue sia me, eye asike sueawo ge le wo ŋu la, edzea vidzĩa ƒe tu

gɔme na nusianu si nye ge wòala; lã, vidzĩ, alo nusianu si wònye. Eye
lẽvi milion mamleawo la…Azi million ɖeka, agbekui million ɖeka,
eye ɖeka pɛ koe le agbe. Nenema ke, gake Mawu tiana to tiatia me
nusi le agbe tsi ge, eye ame mamleawo hã le tsɔtsrɔ̃ ge. Ɖeka ɖe
million ɖeka dzi!
12 Esime Israel dzo le Egipte la, wo katã woxɔ nyagblɔɖila ƒe
gbedeasi dzi se. Wokpɔ Mawu ƒe dzesi, to Mose dzi. Wo dometɔ
ɖesiaɖe kpɔ wo. Eye wo dometɔ ɖesiaɖe do go tso Egipte, hezɔ to
Ƒu Dzĩ la me, eye wonyrɔẽ na Mose. Ame sia ame kpɔ Mawu ƒe ŋusẽ
wòƒoe, esime wòdzi ha le Gbɔgbɔ la me; eye esi Miriam ƒo axatse la,
ʋu du yi gagbɔ le ƒuta. Wo dometɔ ɖesiaɖe, zã sia zã la, ɖu yeye,
dziƒo mana si tso dziŋgɔli me. Ame mawo dometɔ ɖesiaɖe no nu le
gbɔgbɔme Agakpe ma si woƒo la me. Eye ame million eve ʋu tso
Egipte. Ame nenie do ŋugbe na ŋugbedodo nyigba la? Eve. Ɖeka ɖe
million ɖeka dzi! Afika wo katã wole? Yesu gblɔ be wotsrɔ.̃ “Mia
fofowo ɖu mana le gbeadzi, hena ƒe blaetɔ̃ sɔŋ, eye mele egblɔm na
mi bena wo katã woku.”
13 Azɔ Kristotɔ milion alafa atɔ̃ aɖewo le xexeame fiẽ sia, siwo xlẽ
Katoliko, Protestante, kple wo katã. Ne ɖe Yesu va Kɔkɔdzoe ma me,
le nusi megblɔ fifi laa nu la, ame alafa atɔ̃ anɔ anyi le xexeame fiẽ
sia, le Kɔkɔdzoe me. Eye ɖewohĩ woawoe nye be gbesiagbe, ne míexlẽ
anyigbawo katã la, si ŋu womebu akɔnta le gbeɖe o. Eyata ate ŋu anɔ
nenema ɣesiaɣi, kpɔ ɖa.
14 Oo, Kristotɔwo, mina míasã Mawu ƒe aʋawɔnuwo. Mina míawɔ
ŋutete ɖesiaɖe alesi, míasubɔ Eyama, alɔ̃ Eyama, eye míalala hena
ɣeyiɣi dzeani ma.
15 Fifia, ame miliɔn gã aɖeke manɔ anyi o eye amehawo ado tso
dzidzime ɖeka me azɔ age ɖe eme. Afima—mate ŋu anɔ anyi o.

Azɔ, miɖo ŋku dzi, gbesiagbe wu dzidzime, gbesiagbe. “Abe alesi
wònɔ le Noa ƒe ŋkekewo me la, nenema ke wòaganɔ le Amegbetɔvi
la ƒe vavaɣi, esime luʋɔ enyi mawo kpɔ ɖeɖe to tsi me.” Gake ŋkeke
ɖesiaɖe wua ƒe blaene ƒe ɣeyiɣi aɖe nu na ame aɖe, na ame aɖewo.
Mikpɔea? Eye gbesiagbe la, wotre ame geɖewo nu le Fiaɖuƒe la me.
Gbeɖeka, ŋkeke mamlea le vava ge.

Mina míaka ɖe dzi azɔ, esime míele míaƒe susu me nyuie. Eye le
hamea me, le amewo dome, afisi Gbɔgbɔ Kɔkɔe de dzesi Eɖokui kpli
mí le, mina míaka ɖe dzi be nusianu sɔ gbe, eye míatsi anyi nyuie, le
Eŋku me.
16 Megatɔ te o. Megadzudzɔ, ŋkeke kple zã o, vaseɖe esi
Agbegbɔgbɔŋusẽ ma kplɔ wò tso xexeamenuwo me, va Mawu Fiaɖuƒe
la me. Eye mi amesiwo wokplɔ va Mawu Fiaɖuƒe la me vavã eye

Mawu ƒe Gbɔgbɔ gagbɔ agbe mi la, aleke gbegbe miakpɔ dzidzɔe nye
si! Eye dzidzɔ ƒe aɖatsiwo anɔ míaƒe klowo dzi, ŋkeke kple zã, anɔ
akpe dam na Mawu ɖe nusi Wòwɔ la ta.
17 Fiẽ sia la tɔtrɔ via ɖe va subɔsubɔ la me na mí. Míexɔ Nɔviŋutsu
nyui aɖe le afisia, Nɔviŋutsu Capps. Etso Nazarene hamea me va mía
gbɔ. Eye mesusu be esɔ gbe, Nɔviŋutsu Capps? Ele didim be míaɖo
ye, zã sia me, to asidada ɖe ame dzi me.
18 Ɖaseɖigbalẽwo mele mía si míenana amea ɖeke o, gake wode
dzesi mí abe…Ðaseɖigbalẽwo ate ŋu anɔ mía si, gake míexɔ se be,
osɔfo vavã, si woɖo ɖi la, eƒe ɖaseɖigbalẽwo le Dziƒo. Mikpɔea? Eye
dzena le—le esi be wòaɖe gbeƒã Biblia zi alesi Mawu de dzesi eƒe
agbe kpakple Biblia. Míexɔe se be emae nye eƒe dzedzewo.
19 Ke, azɔ, woɖo Nɔviŋutsu Capps le sea nu le—le Nazarene hamea
me, gake fiẽ sia edi be hamemegãwo, kple bubuawo, nada asi ɖe ye
dzi na asidadaɖamedzi, be woatsɔ Gbedeasi sia yie. Nu wɔkalẽ kae
nye si!
20 Mese—mese nyatakakawo tso esime menɔ Tucson, eye enye
nyatakaka wɔnukuwo gbegbe, kuɖe Nɔviŋutsu Capps si le afii ŋu le
eƒe kpekpeɖeŋunana mía Nɔviŋutsu nyuie Neville me, amesi lé Kekeli
ƒe akaɖiti la ɖe asi kalẽtɔe alesie ŋutsu eve siawo ate ŋu alée. Míeda
asi ɖe Nɔviŋutsu Neville dzi, gake míedae ɖe Nɔviŋutsu Capps dzi
o. Eye medi be amesiwo nye osɔfowo, Nɔviŋutsu Jackson kple ame
mamleawo, ne wole afisia la, Nɔviŋutsu Ruddell kple hamemegã siwo
le hame sia me, ne woava afisia minuti ʋeea ɖewo azɔ, eye woada
asi ɖe Nɔviŋutsu Capps dzi. Eye le…
21 Azɔ míekpɔe, le Biblia me, be nenemae wowɔe, woda asi ɖe
wo dzi eye heɖe wo ɖe aga ɣemaɣi. Eye nenemae wowɔe na
Timoteo. Egblɔ be, “To nunana sia si le mewò, si nɔ, mamawò Loïde
me…” Wode dzesii, be nunana aɖe le amea me, si va tso egbɔ to
hamedzikpɔlawo gbɔ, to asidadaɖamedzi me.
22 Azɔ, nɔvi ŋkeke-mamlɛatɔwo, nɔvi adatsi-tɔwo la, wowɔe, alekee
hã, wotsakae keŋ. Wosusu be yewoe tsɔ nunana nɛ, to esia wɔwɔ
me. Kpao, nunana la nɔ eme xoxo, ke ɖeko woda asiwo ɖe edzi abe
asidadaɖenudzi ene bena yewoxɔe se be Mawu tsɔ nunana la de eme
daɖi xoxo. Eye yewoda asi ɖe edzi, to asidadaɖamedzi me.
23 Eye amesiawo le hame sia me afisia, siwo mexɔe se be woxɔ
Eƒe Agbegbɔgbɔŋusẽ ɖe woƒe luʋɔ me la; ne mi nɔviŋutsuawo miava
ŋgɔgbe fifi laa, Nɔviŋutsu Ruddell kple mi ame mamlɛawo katã siwo
le hamea me afii, kple hamemegãwo kple nɔvihame siwo katã le
afii, be míada asi ɖe Nɔviŋutsu Capps dzi, ale be woaɖoe to míaƒe

asidadaɖenudzi me, le ameha sia ŋku me, hedɔe be wòaɖe gbe ƒã
Aƒetɔ Yesu ƒe Nyanyuia, afisiafi si Mawu yɔe le. Etrɔ zu…

Enye mía dometɔ ɖeka xoxo, to Dzidzi me. Enye mía dometɔ ɖeka
elabena exɔ Gbedeasi la dzi se. Enye mía dometɔ ɖeka elabena—bena
exɔ tsitre nɔ na Nya la ƒe Nyateƒe. Eye míedi be woaɖo Nɔviŋutsu
Capps le sea nu, le mia ŋku me, to asi dada ɖe edzi me, be enye mía
dometɔ ɖeka.

Enyo, Nɔviŋutsu Ruddell, Nɔviŋutsu Capps, Nɔviŋutsu Neville.
Nɔviŋutsu Junior Jackson, osɔfo bubu ɖesiaɖe siwo le afisia,
nyemenya ame nenie li o. Nyeme…Mesusu be woa ŋutɔwo woɖo
subɔsubɔwo fiẽ sia. Eyata miva afisia tututu, Nɔviŋutsu Capps.

Azɔ afika Nɔviŋutsu Hunter kple amesiwo tso New York wole,
me…Nɔviŋutsu Anthony? Mesusu be wotrɔ dzo. [Nɔviŋutsu Neville
gblɔ be, “Nɔviŋutsu Anthony ema le megbe ɖaa.”—Tala.]

Ame bubu aɖe si le afisia, li kpli mí la, nukaŋutie, anye dzidzɔ na
mí be nàva afisia ava tsi tre ɖe mía gbɔ fifia, abe dzesidede be míexɔ
Nɔviŋutsu Capps dzi se be enye…

Ame nenie le mia dome afisia nya Nɔviŋutsu Capps? Mikɔ asi yi
dzi. Esɔ gbe, miɖiɖi miaƒe asi. Ame nenie xɔe se be enye Mawu ƒe
subɔla? Mikɔ miaƒe asiwo ɖe dzi. Míelɔ̃ nɛ, abe mía nɔviŋutsu ene.
24 Azɔ esia menye mɔ nyuitɔ na nusi míayɔ be asidadaɖamedzi o,
gake medi be ƒuƒoƒe sia, nyemate ŋu adzi ha sia o, gake medi be
miakpe ɖe ŋunye madze agbagba.
25 Gbemagbe la nyagblɔɖila yi vɔsamlekpui gbɔ, le gbedoxɔ me.
Eye esime wònɔ gbedoxɔa me afima la…Enye ame nyuia ɖe, gake
ɖeko wòziɔ ɖe fia Uziya ƒe abɔwo ŋu, ke enye—enye ame nyuia ɖe.
Gake, gbeɖeka, le gbedoxɔ me, ekpɔ nane, esime wòge ɖe ŋutega me,
si mekpɔ gbeɖe kpɔ tsã o. Ekpɔ Mawudɔlawo, kple aʋalawo, wonɔ
dzodzom ayi agagbɔ, to xɔa me, henɔ ɣli dom be, “Kɔkɔe, kɔkɔe,
kɔkɔe, Aƒetɔ Mawu Ŋusẽkatãtɔ!” (Zɔ va, nɔviŋutsu. Ɛ̃ ɖe. Mikpɔea?)
“Kɔkɔe, kɔkɔe, kɔkɔe, Aƒetɔ Mawu Ŋusẽkatãtɔ!” (Ben.)
26 Eye esi wòwɔe la, gbedoxɔme sɔtiawo ʋuʋu. Eye wògblɔ be, “Evɔ
nam loo! Elabena menye ame nuyi makɔmakɔtɔ.” Le Mawu ƒe Ŋku
me la edze sii, bena togbɔ be yenye nyagblɔɖila hã, yeda vo. Egblɔ
be, “Menye ame nuyi makɔmakɔtɔ, eye mele dukɔ si ƒe nuyi mekɔ o
la dome.”
27 Eye Mawudɔlawo dometɔ ɖeka dzo, eye wòtsɔ Dzoka xɔdzo ka
eƒe nuyiwo ŋu, gblɔ bena, “Amevi, gblɔ nya ɖi,!”

Ɖe nàlɔ̃ ana gbeɖiɖi la mía, nɔvinyɔnu, ne nàlɔ.̃ Ame nenie nya
ha sia? Miadzi, kpukpui ɖeka. Esɔ gbe.

Esi Dzo ka nyagblɔɖila la ŋuti,
Wɔe kɔkɔe dzadzɛ blibo,
Eye Mawu ƒe Gbe ɖi be, “Amekae ayi na mí?”
Eɖo ŋu be, “Nyee nye si, dɔm mayi.”
[Nyaƒoka la ɖi ƒuƒlu—Tala.]…ƒo nu, nye Aƒetɔ,
Ƒo nu, maɖo eŋu kaba na Wò;
Ƒo nu, nye Aƒetɔ, ƒo nu, nye Aƒetɔ,
Ƒo nu, maɖo eŋu be, “Aƒetɔ, dɔm mayi.”
Akpe nanewo le nuvɔ̃ kple ŋukpe me,
Ɖo to woƒe nublanuigbe veve la;
Ɖo to, nɔvi, tso kpla nàxɔ na wo;
Ɖo eŋu kaba be, “Aƒetɔ, nyee nye si.”
Ƒo nu, nye Aƒetɔ, ƒo nu, nye Aƒetɔ,
Ƒo nu, eye maɖo eŋu kaba na Wò;
Ƒo nu, nye Aƒetɔ, ƒo nu, nye Aƒetɔ,
Ƒo nu, eye maɖo eŋu be, “Aƒetɔ, dɔm mayi.”

Mina amegã xoxoawo nazɔ va azɔ eye woada asi ɖe Nɔviŋutsu
Capps dzi. Mina mí katã míade míaƒe tawo to.
28 Mawu lɔlɔã, gbedoxɔme sɔtiawo gaʋuʋu ake, eye esi míekpɔ
Agbegbɔgbɔ ƒe Agbe le dɔ wɔm le mía nɔviŋutsu la me. Mele gbe
dom ɖa, Mawu, alesi wòle esia sem tso Dziƒo, si gblɔ be ele be yeayi.
Míeda asiwo ɖe edzi, abe Wò hamemegãwo ene, Aƒetɔ, eye míenae
nɔvikadede ƒe asi; eye míeda míaƒe asiwo ɖe edzi, heʋu Mawu ƒe
yayrawo kɔ ɖe edzi, bena Nàsi ami na eƒe nuyiwo, eƒe susu, eƒe
nyenye blibo la. Eye na wòatsɔ Nyanyuia ƒe Gbedasi sia ayi gogloeƒe
kple dzogoe ɖesiaɖe si Nàyɔe be wòayi la. Na wòava me dzro, Aƒetɔ.
Míetsɔ mía nɔviŋutsu la na Wò, abe Wò subɔla ene, le Yesu Kristo ƒe
Ŋkɔ me. Amen.
29 “Ɖe gbe ƒã Nya la,” nɔvinye ɖekakpui. “Vovoɤi li, alo vovoɤi
meli o la; ka mo, gbe nya, le dzigbɔgbɔɖeanyi kple Nufiafia katã me.”
Mawu nayra wò, nɔviŋutsu.
30 [Nɔviŋutsu Ben Bryant gblɔ be, “Nɔviŋutsu Branham, ɖe nàlɔ̃ ada
asi ɖe dzinyea? Ɖe woada asi ɖe dzinyea? Medi be woada asi ɖe
dzinye.”—Tala.] Ɖe mie…? Nyemenya be womewɔe na wò o.

Nɔviŋutsu Ben, si le afii la, va míagbɔ. Mesusu be ele mawunya
gblɔm anɔ ɣeyiɣia ɖe. Gake, womeda asi ɖe edzi le ɖoɖoa nu o
(mesusu be ewɔe; eyatae meyɔe vɛ ɖo.) woɖoe, alo woda asi ɖe edzi
le afisia.
31 Azɔ, Nɔviŋutsu Ben srɔ̃ le afiaɖe le afisia, eye wònye ame vevi
aɖe. Enye nyɔnu mawunyagblɔla. Eye esi eya kple mía nɔviŋutsua
woɖe wo nɔewo, eye wòkplɔe va agbadɔa me la, esime wòkpɔ hese

Nya la la, gake enye aƒenɔvi nyuia ɖe si me amewɔwɔ le, ke esi
wòkpɔe be mesɔ gbe be nyɔnuawo nawɔ numa o la, eɖe eɖokui
ɖe aga; eye ewɔ sigbe ɖe nua dze srɔã dzi ene. Ema sɔ gbe tututu.
Nenemae apostolowo wɔna. Nenemae wòdze be wòanɔ.
32 Nɔviŋutsu Ben xɔa nyaƒokawo, abe alesi mese ene, eya kple srɔã.
Woyina di-…teƒe siwo mɔ mede o, le towo dzi ɖaa, le avetsuwo me,
eye woƒoa nyaƒoka siawo hekɔa nya ŋu kuɖe nyaƒokawo ŋu. Zi geɖe
la, woɖea wo do goe, nyaa wo, tsɔa wo ƒu gbe. Míekpɔa mɔ na ema.
“Elabena amesiwo katã nɔ agbe le mawusosroɖa me le Kristo Yesu
me la woati wo yome tsã.”
33 Ame nenie le afisia nya Nɔviŋutsu Ben? Ame nenie xɔe se be
enye Mawu ƒe subɔla, si dze na yayra sia si míabia tso Mawu gbɔ nɛ?
Mikpɔea, menye amedzro wònye o. Enɔ anyi kpli mí ƒe geɖe geɖewo.
Menyae abe ame bɔbɔɖokui ene. Ele abe nye ene; ewɔ vodada geɖe.
Mí katã míewɔ esia. Nusi melɔña le Nɔviŋutsu Ben ŋue nye be elɔ̃ faa
be yeata le klo dzi aɖɔ nua ɖo.

Eye esi wòse nya, nyitsɔ aɖe, kuɖe Srɔɖ̃eɖe Kple Srɔg̃begbe ŋu la,
eya kple srɔã wonɔ gbesɔsɔ be yewoaklã, elabena yelɔẽ, eye eya lɔ̃
ye, gake wodi be yewoasɔ ɖe Mawu ƒe Nya nu. Nusianu si Nya la gblɔ
la, eyae nye nusi dim wole. Mele gbe dom ɖa be Mawu nayra Ben
kple srɔã, na Eƒe subɔsubɔ.

Mina miada asi ɖe mía nɔviŋutsu la dzi.
34 Mawu lɔlɔã, míeda asiwo ɖe mía Nɔviŋutsu Ben dzi, abe dzesi
ene be míelɔñɛ. Eye míexɔe se, Aƒetɔ, be elɔ̃ be yeawɔ dɔ na Wò, be
woadɔe ɖa kple nyaƒoka siawo, be wòaƒo wo le todzitɔa aɖewo dome
le teƒe siwo didi siwo ke ɖewohĩ mía dometɔ geɖewo mayi akpɔ gbeɖe
o, gake hã ele be Gbedeasi la nayi ɖe xexea katã me. Míele gbe dom
ɖa be Nàyra mía nɔviŋutsu la, eye nànae Wò Gbɔgbɔ, eye na Wòava
edzi dzro. Eye fia mɔe, eye nàkplɔe eya kple srɔã ayi teƒe mawo afisi
ɖewohĩ luʋɔ ɖeka ma le le didiƒe ʋĩ le afima, eye ʋɔtruawo mate ŋu
atu o vaseɖe esime woakplɔ alẽ ɖeka ma va eme. Mèkpɔ ŋudzedze
le blaasieke vɔ asieke ŋu o. Le…Ŋkɔ ɖesiaɖe si le Agbalẽa me la ele
be woakplɔe ge ɖe eme. Kpe ɖe wo ŋu, Aƒetɔ, esime míeda asi ɖe
edzi, hetsɔe le kpekpem ɖe mía ŋu abe mía nɔviŋutsu ene. Eye míaƒe
kpekpeɖeŋu kple gbedodoɖa ɖe eta la, ayi kpakplii. Eye míele gbe
dom ɖa be Nàyrae, Aƒetɔ, le afisiafi si wòayi. Le Yesu ƒe Ŋkɔ me.
Amen.

Woyra wò, Nɔviŋutsu Ben! Hadɔwɔwɔ ƒe asi míena wò, abe
nɔviŋutsu osɔfowo ene. Mawu nayra wò, nɔviŋutsu.
35 [Nɔviŋutsu Earl Martin gblɔ be, “Nɔviŋutsu Branham, ɖe nàlɔ̃
ada asi ɖe dzinye, aɖom be mawɔ dɔ abe kplɔla enea?”—Tala.] John

Martin…[“Earl.”] Earl.
Ame nenie nya Earl Martin? Ame nenie xɔe se be enye Kristo

ƒe subɔla? Eva mía gbɔ tso…Mexɔe se be, eƒe tsoƒe enye, Pentekoste
hatsotsoa ɖe me, Ke fifia mesusu be enye pastɔ si le ɖokuisidɔ wɔm.
36 Menya Earl be enye Kristo ƒe subɔla vavã. Nyemaŋlɔ be nuwɔna
ɖeka gbeɖe o, geɖewo li, gake nuwɔna ɖeka tso Earl ŋu. Meɖo ŋku
dzi be woyɔe zã aɖe me esime menɔ Dallas, Texas; alo me—mexɔe
se be, gbeɖe, enye…[Nɔvinyɔnu aɖe gblɔ be, “Beaumont.”—Tala.]
Beaumont, Texas, esɔ gbe, nɔvinyɔnu. Eye wo—wo…Evia vidzĩ nɔ
anyimlɔƒe, nɔ kukum, eye wobu be eku xoxo. Megale gbɔgbɔm o. Eye
Earl di mɔ ʋuu va ɖo nye xɔ me, abe vifofo aɖe ene, eƒe abɔtawo ge,
edze klo ɖe ŋkunyeme, esime menɔ aba dzi. Memli le aba la dzi; etsɔ
eƒe abɔwo kpla nam gblɔ bena, “Nɔviŋutsu, mexɔe se be ènye Mawu
ƒe nyagblɔɖila. Mexɔnɛ se ɖaa. Eye ne ègblɔ nya la ko la, togbɔ be
vinye ku hã, anɔ agbe.” Eye via vidzĩ la trɔ gbɔ agbe, ele agbe.
37 Miexɔe se be edze axɔ hadɔwɔwɔ ƒe asi tso xɔsetɔ siawo gbɔa?
[Ƒuƒoƒea gblɔ be, “Amen.”—Tala.]

Mina míado gbe ɖa, nɔviŋutsuwo, esime míeda asi ɖe edzi.
38 Amenuvela Fofo Dziƒoʋĩtɔ, míegada asi, ake, ɖe mía Nɔviŋutsu
Martin dzi. Míedɔe ɖa, Aƒetɔ, ɖe didiƒe ʋĩ yi afisiwo Nèɖoe na be
wòayi; afisiafi si wònye la, geɖe alo ʋẽe la, tsomimɔwo, mɔgãwo,
kpɔwo ŋu, ne ehĩa la. Afisiafi si wònye la, Aƒetɔ, na Wò yayrawo
nanɔ kplii. Míeda míaƒe asiwo ɖe edzi esi míedi Wò dzidzedze nɛ
hetsɔ míaƒe yayrawo nɛ, bena Gbɔgbɔ si le mía dzi la, Aƒetɔ, nayi
kplii, eye wòafia mɔe akplɔe ayi luʋɔ siwo bu la gbɔ le kpɔdomewo
kple mɔgãwo dzi. Míele edɔm ɖa, le Yesu Kristo ƒe Ŋkɔ me. Amen.

Mawu nayra wò, Nɔviŋutsu Martin. Heyi azɔ, eye Aƒetɔ la nanɔ
anyi kpli wò.
39 Ɖe tameɖoɖo ɖeka ma ta? [Nɔviŋutsu Richard Blair ƒo nu na
Nɔviŋutsu Branham—Tala.] Richard ye nye wò ŋkɔa? [“Esɔ gbe.
Richard Blair.”] Ame nenie nya Richard Blair? Ame nenie xɔe se
be enye Mawu ƒe subɔla? Etso—etso Pentekoste hame Ƒoƒuawo ƒe
hatsotsoa me.

Eye nɔviŋutsu, Nɔviŋutsu Blair, meɖo ŋku yɔyɔ gãa, si le esi la
dzi. Meɖo ŋku ɣeyiɣi si me Nɔviŋutsu Blair medi be, medi be yeaxɔ
dzinye ase o, elabena gbɔgbɔ aɖe nɔ dɔ wɔm ɖe edzi, henɔ gbɔgblɔm
nɛ be menye aʋatsotɔ. Eye esime wònɔ anyi ɖe takpekpea me tututu
la, Gbɔgbɔ Kɔkɔe la trɔ heɖe ŋkɔe. Ke esusɔ vie ko woalé tu—tutudɔ,
eye numae wɔe wòle nɔnɔme ma me.

Eye meɖo ŋku dzi be srɔã lɔlɔã nɔ yɔyem gbeɖeka. Egblɔ be,
“Nɔviŋutsu Branham, mexɔe se be Richard le kuku ge.” Eye mexɔe



ƉEE MAWU TRƆ EƑE SUSU KPƆ KUÐE EƑE NYA ŊUA? 9

se be, taku aɖe nɔ esi. Eyi ɖatsɔe daɖe edzi, abe alesi mebia tso esi
ene, eye wòdo gbe ɖa. Eyae nye si.
40 Vidzĩ suea ɖe nɔ afɔku me, alo, [Nɔviŋutsu Blair gblɔ be, “Vinye
ŋutsuvie.”—Tala.] viaŋutsuvi, le afɔku me, ale be womena mɔkpɔkpɔ
boo aɖeke nɛ o, eye eƒe ahɔhɔã nɔ ʋuʋum. Eye kpakple gbedodoɖa,
gɔ̃ hã le ka nu la, ɖevi la haya.

Mixɔe se be Nɔviŋutsu Blair nye Kristo ƒe ɖaseɖila vavã? [Ƒuƒoƒea
gblɔ be, “Amen.”—Tala.] Mido gbe ɖa be miaƒe yayrawo nayi kplii.

Nɔviwo, mida miaƒe asiwo ɖe edzi.
41 Lɔlɔt̃ɔ Mawu, be wòade dzesi mía nɔviŋutsu amenuvela kple
dzebubu, Wò subɔla, si dzo le ye ŋutɔ ƒe hatsotsoa me gɔ̃ hã heva, be
yeazɔ le Kekeli me. Fofo, míele gbe dom ɖa be Nàyra mía Nɔviŋutsu
Blair, esi míele edɔm kple míaƒe yayrawo kple míaƒe mɔɖeɖe, to
míaƒe asiwo dada ɖe edzi me, ɖoɖe afisiafi si Nàyɔe yie, Aƒetɔ, na
dɔ ɖesiaɖe si wòanye la. Na Wò Gbɔgbɔ nayi kple Nɔviŋutsu Blair.
Fia mɔe eye nàkplɔe yi xexe bubu sia si le kukum la me, ale be wòana
kpekpeɖeŋu le alẽ bubu ma didi me, be wòagbugbɔe ava alẽha la me.
Afisiafi si wòate ŋu anye la, nusianu si le Asiwò nɛ la, Aƒetɔ, ɖeko
míebia be Wò Gbɔgbɔ nafia mɔe eye wòakplɔe le eƒe agbememɔzɔzɔ
la katã me. Míenye nɔviawo. Esi míenae hadɔwɔwɔ ƒe asi la, míebia
tso Asiwò be nàyi kplii, le Yesu Kristo ƒe Ŋkɔ me. Amen.

Hadɔwɔwɔ ƒe asi! Mawu nayra wò, Nɔviŋutsu Blair. Míele kpli
wò, alafa ɖe alafa dzi, miado gbe ɖa ɖe tawò eye míawɔ nusianu si
míate ŋu awɔ akpe ɖe ŋuwò. Mawu nayra wò.
42 [Nɔviŋutsu Merlin Anthon gblɔ be, “Nenema kee nye nye
hã, Nɔviŋutsu Branham, hena asidadaɖamedzi.”—Tala.] Nya kae
wogblɔ? [“Asidadaɖamedzi.”] Amekae nènye? [“Merlin Anthon.”]
Merlin Athon. [“Mele hame la me.”] Le afika? [“Le hamea me afii.”]
Le hamea me. Amea ɖe nya Nɔviŋutsu Hamnton a? Enye ame yeye,
nam. [“Kple Ɖeɖekpɔkpɔ ƒe Aʋakɔ la. Èɖo ŋku dzinyea?”] Oo, ẽ.
Taflatse, nɔviŋutsu.

Etso Ɖeɖekpɔkpɔ ƒe Aʋakɔ me, ele teƒe, meɖo ŋku edzi.
Kakaɖedzitɔe, menyae azɔ. Ɖeko me…Eƒe ŋku me meɖi amenyanyɛ
na fifi laa, le ɣeyiɣi sia me o. Ame nenie nyae be enye Mawu ƒe ame?
[Ƒuƒoƒea gblɔ be, “Amen.”—Tala.] Ame nenie xɔe se be—be Mawu
le dɔ wɔm kplii? Mikɔ asi yi dzi. [“Amen.”] Ɖe nàdo gbe ɖa ɖe eta?
[“Amen.”]
43 Azɔ, nɔviŋutsu, míenya be ètso hatsotso gãa ɖe me, Ɖeɖekpɔkpɔ
ƒe Aʋakɔ me, wonye ame ŋkutawo. Gake, ke, Ɖeɖekpɔkpɔ ƒe Aʋakɔ
la le dɔ gãa ɖe wɔm le mɔdodowo dzi. Nyaa ɖeke meli míagblɔ
tsitre ɖe Nazarene, Pentekoste hamea, alo Ɖeɖekpɔkpɔ ƒe Aʋakɔ, alo

wo dometɔa ɖeke ŋu o; wonye mía nɔviwo. Gake, miekpɔe, míexɔe
se be míenye Gbedasi gãa ɖe tsɔlawo na gaƒoƒo sia si me míele la
tututu. Èdi be yeawɔ kpli mí nenema? [Nɔviŋutsu Anthon gblɔ be,
“Amen.”—Tala.]

Mina míade míaƒe tawo to esime míeda asi ɖe mía nɔviŋutsu la
dzi.
44 Lɔlɔt̃ɔ Fofo Dziƒoʋĩtɔ, Wòe nye Amesi yɔa ame. Wòe nye Amesi
gbɔa agbe Nya la, ale be woate ŋu axɔe se. Eye míeda míaƒe asiwo ɖe
mía nɔviŋutsu xɔasi la dzi, abe asidadaɖenudzi ene bena míexɔe se
be Èli kplii eye nàkpe ɖe eŋu. Míedɔ míaƒe yayrawo ɖa kpe ɖe eŋu,
ale be mí amesiwo xɔe se be míeto ku me yi Agbe me eye azɔ míexɔ
Agbegbɔgbɔŋusẽ ɖe míaƒe dziwo me, to Mawu ƒe amenuveve me la,
míeda asiwo ɖe mía nɔviŋutsu la dzi hedɔe a kple míaƒe yayrawo,
be Nàkplɔe ahafia mɔe afia afɔtoƒee ayi anyigba ƒe gogloeƒe ɖesiaɖe,
Aƒetɔ, si ke Nèɖo ɖi nɛ be wòayi. Na Wò Gbɔgbɔ nayi kplii ahanae
lãmesẽ, ŋusẽ, kple dzidzedzekpɔkpɔ le eƒe subɔsubɔdɔ la me, elabena
míedɔe ɖa le Yesu Kristo ƒe Ŋkɔ me. Amen.
45 Mawu nayra wò, nɔviŋutsu. Emae nye hadɔwɔwɔ ƒe asinana,
mienyae, nɔviŋutsuwo na asie, nɔviwo nenema. ale be èzu…Esɔ gbe,
Aƒetɔ nayra mi katã.
46 [Nɔviŋutsu Carrell gblɔ be, “Wo—womewɔe nam kpɔ, le ɖoɖoa
nu o. Medi be miada asi ɖe dzinye, abe amemawo ene, le Yesu ƒe
Ŋkɔ me.”—Tala.] Wò la, ɖesiaɖe si èdi la. Eye wò…[“Ɣeyiɣi lae nye
si be wònyee, eye ɖe numa ke ta abe woawo ene.”] Azɔ ŋkɔwò ɖe?
[“Nɔviŋutsu Carrell, tso Cincinnati.”] Nɔviŋutsu Carrell.

[Nɔviŋutsu Carrell gblɔ be, “Woda asi ɖe dzinye menye osɔfo,
gake nyemate ŋu alɔ̃ ɖe edzi kple nɔviŋutsu si ɖoa nyɔnu osɔfowo o,
eye ele nam be mamã ɖa le eŋu.”—Tala.]

Esia nye Nɔviŋutsu Carrell tso Cincinnati. Ne amea ɖe nya
Nɔviŋutsu Carrell la, kɔ wò…Esi wònye Cincinnati nètso la, meke ɖi,
be amea ɖe nya. Egblɔ be yenɔ anyi kple hatsotso aɖe, eye hatsotso
la di be yeaɖo nyɔnuwo osɔfowoe. Mete ŋu nɔ te ɖe enu o, eye wòle
nɛ be wòamã eɖokui ɖa tso wo gbɔ.

Nenema tututu memã ɖa tso Baptiste Dɔgbedelawo gbɔe. Dɔkta
Roy E. Davis, ame nenie se eŋkɔ kpɔ? Kakaɖedzitɔe, misee kpɔ,
mikpɔea. Edi be maɖo nyɔnu mawunyagblɔla aɖewo, eye megblɔ be,
“O, amegã. Abe hamemegã ene,” megblɔ be, “Nyemate ŋu awɔe, kple
dzitsinya nyuie o. Etsi tre ɖe Mawu ƒe Nya ŋu.”
47 Nyemenya wò o, Nɔviŋutsu Carrell. Gake le wò ɖaseɖiɖi ƒe
gɔmeɖoɖo dzi, eye ɖe Nyateƒe ma si nènɔ tsitre na nu la…Míeɖo
naneke tsitre ɖe nyɔnu mawo ŋu o. Nɔvinyɔnuwo wonye. Míelɔã wo.

Gake míexɔe se be woƒe nɔƒe li, eye esi wòle be woanɔ. Mikpɔea?
Eye míexɔe se be enye lɔlɔt̃ɔ na ŋutsua ɖe, kpeɖeŋutɔ. Eye le mɔa
ɖeke nu la…Míesusu be wonye nunana gãtɔ kekeake, le ɖeɖekpɔkpɔ
godo, si Mawu na ŋutsu. Gake teƒe aɖeke mele esi le nyagblɔti dzi o,
le Mawu ƒe Nya nu. Ɖe gɔmeɖokpe ma dzi, kple wò xɔse ɖe Mawu
dzi la, míeda asi ɖe dziwò, le hadɔwɔwɔ me, be nava azɔ kpli mí.

Mina miada asiwo ɖe edzi.
48 Mía Fofo Dziƒoʋĩtɔ lɔlɔã! Ɖekakpui sia la, mate ŋu anya alesi wòle
sesem le eɖokui me. Wonyae do goe le Nyateƒe vavã la ta. Bena, “Ame
manɔ agbe ɖe abolo ɖeɖe ko ŋu o, ke boŋ ɖe Nya sia nya ŋu.” Eyata
míeda asiwo ɖe edzi, hetso míaƒe yayrawo da ɖe edzi. Na Wò Gbɔgbɔ
nakplɔe, afia mɔe, afia afɔtoƒee le agbememɔzɔzɔ la me ayi afisiafi si
Nàdɔe ɖo, Aƒetɔ. Na wòanyae be míele gbe dom ɖa ɖe eta, eye míanye
kpekpeɖeŋu nɛ, eye nàdo alɔe zi alesi wòanɔ tsitre na Nyateƒe la. Na
wòava me, Aƒetɔ. Míedɔe ɖa, le Yesu Kristo ƒe Ŋkɔ me. Amen.

Mawu nayra wò, Nɔviŋutsu Carrell.
Ðeko miada asiwo ɖe wo dzi, wo dometɔ ɖesiaɖe. Mi katã miena

wo hadɔwɔwɔ ƒe asi ɖe ema ta ɖeƒomevie.
49 Nɔviŋutsu Ruddell, si le afisia la, womeda asi ɖe edzi kpɔ le
ɖoɖoa nu le hamea me afisia o. Ɖe…Ame nenie nya Nɔviŋutsu
Ruddell? [Ƒuƒoƒea gblɔ be, “Amen.”—Tala.] Mí katã míenyae. Ame
nenie nya be enye Mawu ƒe ame? [“Amen.”]

Fofo Dziƒoʋĩtɔ Lɔlɔã, abe Wò hamemegãwo ene la míeda asi ɖe
nɔviŋutsu sia dzi amesi to tsi goglowo ƒe ba finya me. Ekpɔe be
yeƒe hamea le gbagbãm. Ekpɔ nusianu dzɔ, gake hã exɔe se. Togbɔ
be…?…Míeda asi ɖe edzi, hetsɔ míaƒe yayrawo nɛ. Si ami nɛ, Aƒetɔ,
ŋusẽtɔe, kpakple Nya la, Aƒetɔ, eye nàdɔe ɖe anyigba ƒe gogloeƒe
ɖesiaɖe!…?…na wòanɔ edzi eye nàkpe ɖe eŋu. Eye nàdɔe ɖa, le Yesu
Kristo ƒe Ŋkɔ me. Amen.
50 Nɔviŋutsu Ruddell, akpɔ hadɔwɔwɔ ƒe asi ɖaa. Menya nɔviŋutsu
Ruddell. Ewɔ sigbe—sigbe nye ŋutɔ vinye ŋutsuvi wònye ene. Nye
kple fofoa, danye, míe dze si mia nɔewo eteƒe didi. Eye menya
Nɔviŋutsu Ruddell be enye Mawu subɔla. Mewɔ dɔ kplii. Mawu nayra
wò, Nɔviŋutsu Ruddell.
51 Eƒe ŋkɔ ɖe? Wòe nye Ameka, nɔviŋutsu? [Amea ɖe gblɔ be,
“Nɔviŋutsu Martin ƒe nyo.”—Tala.] Nɔviŋutsu Martin, mienyaea,
Nɔviŋutsu Martin?

Nukae nye wò ŋkɔ? [Nɔvi la gblɔ be, “Bub. McComas.”—Tala.]
Nɔviŋutsu McComas. Me susu be amea ɖeke mele afisia si nyae o,
gake enye…Ẽ, ŋutsu sia si le afisia nyae, Nɔviŋutsu Tyler. Eye wò va
be…be woada asi ɖe ye dzi, bena yeanye Nyanyui la tsɔla. Nɔviŋutsu

McComas, afika nètso, Nɔviŋutsu McComas? [“Rockford, Illinois.”]
Rockford, Illinois. [“Èyɔ nye aƒe me, kwasiɖa si va yi, alo Dzoɖagbe
zãme si va yie, eye èdo gbe ɖa ɖe Srɔñye ta.”] Oo, ele teƒea? Etso
Tucson. [“Tucson, Arizona.”] Oo, meɖo ŋku kaƒoƒo la dzi azɔ. [“Efɔ
le nufɔke ŋdi.”], Woakafu Aƒetɔ!

[Nɔviŋutsu Martin gblɔ nyaa ɖe na Nɔviŋutsu Branham—Tala].
Miebe nuka? [“Nɔvinye sɔhɛ nyɔnu.”] Nɔviwònyɔnu. [“Ele afisia
fifia. Eƒe ata tu.”] Ekema, ele afisia fifia, wo do gbe ɖa ɖe eta, nyitsɔ
zãme, etso Tucson, to kaƒomɔ dzi. [“Eƒe ata tu.”] Etu…[“Eƒe ata tu,
eye wòle afisia fifia”.] Etu, zã ʋeea ɖewo esi va yi, ke ele afisia fifia.
Nɔviŋutsu Martin dze sii, xɔñye. Mewɔ yaa be èdi be yeaxɔ Gbedeasi
la o!

Mina miada asi ɖe mia nɔviŋutsu la dzi.
52 Mawu lɔlɔã, meda asiwo ɖe Wò dɔla dzi kpe ɖe ame bubu siawo
ŋu, eye míena hadɔŋwɔwɔ ƒe asie, hele gbe dom ɖa be Mawu ƒe
yayrawo na…?…si Èɖo ɖi nɛ be wòanye. Wò yayra nenɔ edzi, eye
nàkplɔe afiae mɔ, le Yesu Kristo ƒe Ŋkɔ me. Amen.

Hadɔwɔwɔ ƒe asi na wò, nɔvinyeŋutsu, kple amesiwo li kpli wò.
Mawu nanɔ anyi kpli wò.
53 [Amea ɖe gblɔ be, “Nɔviŋutsu Branham?”—Tala.] Agoe,
nɔviŋutsu? [“Ɖeka gale asinye si hã le esia dim.”] Esɔ gbe,
amegã. Mexɔ se be esia nye…[“Nɔviŋutsu Darris”.] Nɔviŋutsu
Darris. Nyeme…[“Menya Nɔviŋutsu Earl kple Nɔviŋutsu Brewer.”]
Amesia enye Nɔviŋutsu Darris. Afika nètso, nɔviŋutsu? [“Black
Rock, Arkansas.”] Black Rock, Arkansas. Nɔviŋutsu…[“Medze sii,
nɔviŋutsu.”]…dze sii. Ame bubua ɖe, mexɔe se, le afisia, gblɔ
bena…Nɔviŋutsu Brewer. Mexɔe se be medo go wo, ŋdi sia. Ke—ke
Nɔvinyɔnu Vayle, mesusu be, Nɔviŋutsu Vayle, kple amemawo nyae,
eye wonyae be enye Mawu ƒe ame, Mawu ƒe subɔla. Enyo ŋutɔ!
54 Enyo, azɔ, nɔvinyeŋutsu lɔlɔã, be nànye Gbedeasi la tsɔla la,
míedi be nànya be míede megbe nawò, awɔ nusianu si miate ŋu awɔ
la. Míanɔ gbe dom ɖa ɖe tawò, bena wò hã nàtsɔ Gbedeasi sia ayi
didi ke afisiafi si Mawu aɖo wò ɖi na be nàyi.

Mina míada asiwo ɖe mía Nɔviŋutsu Darris dzi.
Mawu Lɔlɔã, míeda asi ɖe mía nɔviŋutsu la dzi, henae hadɔwɔwɔ

ƒe asi, eye míele edɔm le Yesu Kristo ƒe Ŋkɔ me, bena Nàsi ami
nɛ. Eye…?…míenae hadɔwɔwɔ ƒe asie!…?…Eye Wò Gbɔgbɔ nayi
kpakplii, eye wòakplɔe, afia mɔe, le Yesu Kristo ƒe Ŋkɔ me. Amen.

Mawu neyra wò nɔviŋutsu.

55 Azɔ, mexɔe se, Nɔviŋutsu Anthony. Mia dometɔ geɖewo mienya
Nɔviŋutsu Anthony. Enɔ afisia kpli mí eteƒe didi. Medze sii be enye
Kristo ƒe subɔla, nye ŋutɔ hã. Mexɔe se be enye ɖekakpui si kɔ eɖokui
ŋu. Womeda asi ɖe edzi le ɖoɖoanu kpɔ o. Menya be esia le eme va ge
o, xɔñyewo. Mikpɔea? Gake fifia laa hà nyo sɔ kple ɣeyiɣi ɖesiaɖe.
Ekema miele asi da ge ɖe Nɔviŋutsu Anthony dzi eye ɖeko míanɛ
hadɔwɔwɔ ƒe asi. Mawu wòle be wòawɔ asidaɖamedzi la. Míewɔ esia
ko be wòanyae, eye miawo hã mianyae, bena míexɔ nɔviŋutsu sia dzi
se eye míelɔñɛ, eye wònye mía dometɔ ɖeka, le Gbedeasi la me. Eye
míedi be wòaxɔ Mawu ƒe yayrawo, eye eyae nye nusi míebia ɖe edzi.
Mina míado gbeɖa, esime míeda asi ɖe edzi, nɔviŋutsua.
56 Mawu lɔlɔt̃ɔ, Wò subɔla bɔbɔɖokui sue, Italiatɔ sia, Aƒetɔ, va fiẽ
sia, be—be woada asi ɖe ye dzi, eye woado hadɔwɔwɔ ƒe asi, tso hame
la gbɔ ɖa na ye le ɖoɖonu. Aƒetɔ, na Wò Ŋuse gã la nadɔ ɖekakpui sia
ɖe anyigba ƒe mlɔenuwo ke, kple gogloeƒe afisi Èyɔe be wòayi la. Eye
na wòayi aɖaɖe ame mawo tso nuvɔ̃ kple dɔlélewo me, eye wòasubɔ
Wò, Aƒetɔ, eƒe agbeŋkekewo katã. Lɔ̃ Nàkplɔe, ata mɔ nɛ. Na míaƒe
yayrawo nanɔ anyi kplii, esi míele edɔm ɖa, le Yesu Kristo ƒe Ŋkɔ me.
Amen.

Mawu nayra wò.
57 [Amea ɖe ƒo nu na nɔviŋutsu Branham—Tala.] Huh? Oo,
nyemenya o. Míetsa ka le kaƒomɔ dzi; peni blaatɔ̃ minuti ɖeka. Ɖee
ame bubu aɖe le afisia di be…

Mizɔ va afisia, nàyɔ wò ŋkɔ, amesi nènye, nɔviwo, le mikrofuni
nu le afisia tututu. Gblɔ esia na wo ko. [Nɔviŋutsu ɖesiaɖe ŋutɔ yɔ eƒe
ŋkɔ: “Pat Tyler,” “Claude Boggess,” “Dale Potter,” “…?…Henasey,”
“James Humes,” “Earl Horner.”—Tala.] Wo katãe ma? [Amea ɖe gblɔ
be, “Ẽ.”] Nɔvinyewo.

Mí amesiawo, ɖee míexɔ Gbedeasi sia abe Nyateƒe tso Mawu ƒe
Nya mea? [Nɔviawo gblɔ be, “Amen.”—Tala.] Ɖe míexɔ edzi se kple
míaƒe dzi bliboa? [“Amen.”] Esɔ gbe. Ke míedi, eye míesusu be ne
míeda asi ɖe mía dzi la…Míedi be míanyae be míeli kpli mí, eye
míawɔ nusianu si míate ŋu awɔ be míakpe ɖe mia ŋu.

Ke azɔ medi tso mi nɔviawo gbɔ, ale be nye hã mate ŋu ada asi ɖe
wo dzi, be miazɔ va afisia azɔ. Eye mina mí katã míade míaƒe tawo
to, esime míeda asi ɖe wo dzi.

Mawu lɔlɔt̃ɔ, ame hatsotso aɖe enye si. Meda nye asi ɖe wo
dometɔ ɖesiaɖe dzi, le Yesu Kristo, Mawu ƒe Vi la ƒe Ŋkɔ me. Eye
na be Wò, Amesi yɔ wo be woanye osɔfowo la, be woaɖe gbe ƒãe,
Aƒetɔ, le woƒe agbeŋkekewo katã me, eye…?…aɖe gbe ƒã Nyanyui
la na nuwɔwɔ ɖesiaɖe. Míena wo hadɔwɔwɔ ƒe asi, heɖe kuku be

Wò yayrawo nanɔ anyi kpli wo, Aƒetɔ, esime míeyra wo, hedɔ míaƒe
yayrawo ɖa. Na be woayi anyigba ƒe dzogui ɖesiaɖe dzi afisi Nèyɔ
wo be woayi. Na be woawɔ dɔ eye woasubɔ Wò le ŋutete si ŋuti Eyɔ
wo vɛ na la nu. Na be woanye kalẽtɔwo kple Mawu ƒe subɔla vavãwo.
Na wòava eme dzro, Aƒetɔ. Eye míebiae le Yesu Kristo ƒe Ŋkɔ me.
58 Mawu nayra mi, nɔviŋutsuwo, amesiame. Mawu nayra wò.
Mawu nayra wò, nɔviŋutsu. Mawu nayra wò. Mawu nayra wò,
Nɔviŋutsu Humes. Aƒetɔ la nanɔ anyi kpli wò, mía dometɔ ɖesiaɖe.

Woayra nublaka si bla
Míaƒe dziwo le Kristo ƒe lɔlɔ̃ me;
Dzi ɖekae kple susu ɖekae
Si sɔ kple Dziƒo tɔ.

59 Ɖe menyo ŋutɔ oa? Mibu eŋu kpɔ azɔ, osɔfo neni si le afisia fiẽ
sia be woada asi ɖe wo dzi!
60 Nyemenya be míetsa ka le kaƒomɔ sia dzi o. Ne amesiwo le egodo
afima atsɔe kem ɖe numa ta la; nyemenyae hafi o. Mikpɔea? Ɖeko
nyemenya be wole ka tsa ge na Gbedeasi sue sia fiẽ sia o. Gake
míele…
61 Azɔ míaxlẽ Nya la eye míado gbe ɖa, eye enumake míage ɖe
Gbedeasi sia si mese le menye be Gbɔgbɔ Kɔkɔe di be mahee vɛ na
mi fiẽ sia la me.
62 Ke azɔ esime míele axawo kem le…hena tanya la, mawɔ
gbeƒãɖeɖe le ɣeyiɣia ɖe me. Mina míake Mose IV, ta 22 lia kpukpui
31. Mose IV, 22: 31, hena tanya. Esi miele edim la, ne miedi be miaxlẽ
la, mixlẽe alo miade dzesii.
63 Medi be mi katã miaɖo ŋku dzinye azɔ, vaseɖe esi magava kpɔ
mi ake, mekpɔ mɔ be, anye ɣeaɖeɣi le dzomeŋɔli sia, ne Aƒetɔ lɔ.̃
Eye ne nane dzɔ, be nyemeyi ƒugodo o la, matrɔ agbɔ. Gake Míele
exɔm se fifia be, alesi nusiawo katã ɖe zɔe la, bena Gbɔgbɔ Kɔkɔe le
mía dɔ ge ɖa azɔ le mɔ si Wòtia na Eɖokui be yeadɔ mí ɖo la dzi. Ke
nenemae míedi be míawɔe. Aƒetɔ nayra!
64 Fofo, míedi be míaxlẽ Wò Nya. Lɔ̃ Nàyrae eye Nàsi ami nɛ na
míaƒe gɔmesese, míebiae le Yesu Kristo ƒe Ŋkɔ me. Amen.
65 Mose ƒe Agbalẽ ene lia, ta 22 lia eye kpukpui 31 lia.

Eye YEHOWA ʋu Bileam ƒe ŋkuwo, eye wòkpɔ Yehowa ƒe dɔla
tsi tre ɖe mɔa dzi, hedi yi ɖe asi: tete wòde ta agu, hetsyɔ mo
anyi.

66 Azɔ, le esia xexlẽ me, be matu tometi aɖe ɖe eŋu la, medi be
matsɔ tanya la be: Ɖee Mawu Trɔ Eƒe Susu Kpɔ Kuɖe Eƒe Nya Ŋua?

67 Ema nye tanya aɖe koŋ, eye wònye Nyateƒe gãa ɖe be míase
egɔme. Ɖe Mawu ate ŋu agblɔ nyaa ɖe eye emegbe agblɔ be, “Evem
be Megblɔea”? Ɖe Mawu ate ŋu agatrɔ Eƒe Nya emegbe esi Wògblɔ
Esia vɔa?
68 Azɔ le nya sia si le afisia me la, susu si ta metia nya sia, enye
be enye Biblia ƒe nyawo dometɔ ɖeka si nuxlẽla, dzea agbagba be
yeakpɔ, alo dina be yeagblɔ be Mawu trɔ Eƒe susu; esia le abe teƒe
aɖe si Wòtrɔ eƒe susu le tsɔwu teƒe ɖesiaɖe le Biblia me, si menya
la, elabena Egblɔ nya ɖeka na Bileam eye emegbe Wògagblɔ bubu
nɛ. Eye fifia, ame geɖewo le didim be yewoatsɔ Bileam awɔ, oo,
afakalae, alo nane ko. Gake Bileam menye afakala o. Enye Aƒetɔ la
ƒe nyagblɔɖila.
69 Azɔ, ɖeƒomevie la míakpɔ nusiwo ƒoxlã Gbedeasi la, gbã. Israel
nɔ woƒe mɔzɔzɔ me tso Pales…yina ɖe Palestinia, tso Egypte yina.
Eye Aƒetɔ la nɔ anyi kpli wo, eye wonye…Futɔ ɖesiaɖe si tsi tre hafi
Israel naho la woɖee ɖa le mɔa dzi, elabena Mawu gblɔ be yeadɔ
teameakplɔɖoewo ɖe wo ŋgɔ eye yeanya futɔ la, zi alesi wozɔ le
toɖoɖo Eƒe sedede la me. Dɔa mekpe akpa kura o. Amalekitɔwo,
ŋkeke ma me ƒe ame dzɔtsuwo, meɖi naneke na Israel o. Togbɔ be
wonye amevimewo le nɔnɔme nu hã, wonɔ zɔzɔm le ALE AƑETƆ
GBLƆ ESI la me. Eyata alekeake tsitretsia ɖale o la, Mawu kpɔa egbɔ
ɣesiaɣi be Yeƒe ŋugbedodo Nyawo nagada ƒu gbeɖe na Israel o.
70 Eye Israel le Nubabla Xoxoa me nye kpɔɖeŋu na Nubabla Yeyea
me ƒe Ŋugbetɔ, si do go tso—tso xexeame, hele azɔli dzi ɖota Kanan,
alo Kanan si yim míele la, Millennium la.
71 Azɔ, Azɔ, míede dzesi be Moab le afisia nye hame la ƒe kpɔɖeŋu.
Eye Moab…ɖekoe ma wotsrɔ̃ fia aɖewo eye wonyã futɔa ɖa, wotsrɔ̃
nusianu, hexɔ anyigba la, eye wozɔ va ɖo Moab kasa. Azɔ, Moab
menye trɔs̃ubɔdukɔ le goa ɖeke me o. Moab nye dukɔ aɖe si subɔa
Mawu ɖeka ma si Israel subɔna. Eye Moab ƒe anyigba la dzɔ to Lot ƒe
vi, si wòdzi le ye ŋutɔ vianyɔnuvi ƒe dɔme la dzi. Eye eyama, abe
amesi nye dukɔ ma tula ene la, ede ɖoɖo eƒe ame ŋkutawo kple
bubuawo me, eye wòtsɔe wɔ dukɔ gãa ɖe, eye wodzi ɖe dzi hele
ŋgɔ ɣim nenema.
72 Ke, azɔ, Israel nye Abraham ƒe nuku, menye Lot o. Israel do tso
Isak, Yakob me. Ke Israel mie to wuieve siwo dzɔ tso Yakob me, amesi
woyɔ emegbe be “Israel,” elabena eʋli kple Aƒetɔ la. Ke Moab le afisia
la…
73 Azɔ, le esia me la, eye mi amesiwo le—le kaƒomɔwo dzi, gbã medi
be magblɔ be nye—nyemedi be manye nyahela o, eye mekpɔ mɔ be
nyemenyee o. Gake, Gbedeasi si wonam la, ele be mawɔ nuteƒe na

Gbedeasi ma, ne menye nenem o la mazu ayemenuwɔla. Mikpɔea?
Nye—Nyemate ŋu agblɔ naneke tsɔwu nusi wodɔm ɖa be magblɔ o.

Eye me—me le esusum be Kristo ƒe habɔbɔ ƒe futɔ gãtɔ egbe la
enye hame wɔɖoɖowo. Mexɔe se kple nye dzi katã bena mlɔeba la
esia ava zu lã la ƒe dzesi, nusi mate ŋu, mesusu be mate ŋu atsɔ Biblia
aɖo kpe edzi kpakple Mawu ƒe kpekpeɖeŋu. Mewɔe vɔ xoxo. Bena,
ele nɔnɔme xɔ ge azu lã la ƒe dzesi, le hawo ƒe ƒuƒoƒo me. Elabena,
Mawu medze si, ɣeaɖeke ɤi kpɔ, hame si woɖo, hame si wɔɖoɖo, kpɔ
gbeɖe o. Mewɔe gbeɖe o.

Eye ɣesiaɣi si ame wɔ ɖoɖowɔha aɖe la, Mawu ƒe Gbɔgbɔ gblẽnɛ
ɖi eye megatrɔna vana gbeɖe o. Bia blemanyaŋlɔla ɖesiaɖe se, alo wò
ŋutɔ nàte ŋu anye nusrɔla. Gbeɖe kpɔ! Esime wowɔ ɖoɖo la, Mawu
tsɔe ɖo nuƒoteti dzi, eye afimae wòyi; wòtsi, tso ema dzi. Wotsia ɖe
dzi le hameviwo ƒe agbɔsɔsɔ me, gake menye le Gbɔgbɔ la ƒe nyɔnyɔ̃
me gbeɖe o; gbeɖee, ake o.
74 Moab, le afisia, nye kpɔɖeŋu na nenem mewo, elabena wonye
du—dukɔ si wɔ ɖoɖo; le woa ŋutɔ ƒe anyigba dzi, abe woƒe
kɔmahatsɔŋkɔ la ene. Eye woawo ŋutɔ ƒe kɔnyinyiwo nɔ wo si afima,
eye subɔsubɔ si le wo si la nye subɔsubɔ si nɔ Israel si. Wonye
Moabitɔwo eye woxɔ Yehowa Mawu dzi se, gake wonye ame hatsotso
aɖe si wɔ ɖoɖo.
75 Ke, azɔ, alesi woawo le tsitre na dzɔdzɔme hamea la, Israel le
tsitre na gbɔgbɔme hamea le eƒe mɔzɔzɔ me. Azɔ, Israel menye dukɔ
si wɔ ɖoɖo o. Zi alesi wonɔ Mawu yome la, wonye ablɔɖeviwo. Wova,
wonye amedzrowo, teƒe aɖeke meli woayi o. Afisiafi si Dzo Lilikpo
la yi la, woyina Kplii. Womenye dukɔ si wɔ ɖoɖo o. Nuɖoanyi aɖe nɔ
wo dome, elabena aʋatsotso na esia wo le Mawu ƒe sedede la te, gake
menye dukɔ wɔɖoɖo gbeɖe le ɣeyiɣi sia me o. Mlɔeba esime wova
zu dukɔ wɔɖoɖo la, afima hafie woge hetsɔ woƒe Mesia la ƒu gbe.
76 Ke fifia miekpɔe, be ɣesiaɣi si nenem dzɔdzɔmetɔa kple
gbɔgbɔmetɔa, hamewo ƒe gbɔgbɔ kple ɖoɖowɔhawo, kpe la,
ŋgokpekpe nɔa anyi ɣesiaɣi. Meda gbeɖe be wòanɔ nenema o. Enyea
ŋgokpekpe ɖaa. Elabena, míekpɔe bena ŋuʋaʋã le eme afima. Eye
afima, ŋuʋaʋã sia, hena ŋutilãme nusɔsɔkpɔwo, amesrɔsrɔw̃o vanɛ.
Eye míele ekpɔm le eme egbe, abe alesi wònɔ le ɣemaɣi ene. Ne
Mawu wɔ nane na ame ɖeka aɖe la, amesiame dina be yeasrɔe awɔ
pɛpɛpɛ abe alesi Mawu wɔe na ame ma ene. Mikpɔ, nusia hea hoʋiʋli
vanɛ, eye wònana ŋutilãmenuwɔwɔ. Eye ale ne womate ŋui, le go
kemɛa, akpɔ gbɔgbɔ me ƒe emetsonuwo o la, ekema woxɔnɛ kple
dunyahe ŋusẽ, alo wotsɔa nane ɖoa eteƒe, be wòatsɔ tɔtɔ ameawo
ƒe susu, be woahe nusrɔl̃awo ɖe wo ɖokuiwo yome.

77 Numa tututue dzɔ le gɔmedzedzea me; abe Kain kple Abel ene,
ŋutsuvi eveawo katã nɔ anyigba dzi afii. Eye esime Abel tsɔ numeme
si nyo wu Kain tɔ la na Mawu, eye Mawu ɖo kpe Abel dzi, le esime
wòɖi va hexɔ eƒe vɔsa la, esia he ŋuʋaʋã vɛ na Kain, elabena eʋã ŋu
nɔvia, eye wòwu nɔvia.
78 Edze egɔme le gɔmedzedzea me, bena esime dzɔdzɔmetɔa kple
gbɔgbɔmetɔa…Ke hã Kain kple Abel subɔna Mawu ɖeka, woa kple
eve la wotu vɔsamlekpui ɖeka ƒomevi, eye woa kple eve wosubɔ
Mawu ɖeka, le hame ɖeka ma me, le vɔsamlekpui ɖeka dzi. Gake
Kain, to ŋutilãme nyaŋububu me la, etsɔ agblemenukua ɖewo vɛ
heda ɖe vɔsamlekpuia dzi abe vɔsa ene, hebu xaa be kakaɖedzitɔe
la, esia ana ŋuɖoɖo Mawu hena avuléle. Eyata ele be wòahe, abe
alesi amewo buna egbe ene, “be yevutɔ Adam kple Xawa woɖu, be
eyae he nuvɔ̃ vɛ.” Ke, ɖesiaɖe ko, mesusu be azɔ wole gbɔgblɔm be
“yevuboɖae” alo nane fifia. Wo dometɔa ɖewo gblɔ, eteƒe medidi o
be, enye nu bubu aɖe.
79 Eye, gake vɔsa si dze la nɔ Abel si. Enya be ʋue wɔe, eyata etsɔ
alẽvi aɖe vɛ. Eye esi Mawu xɔ etɔ, azɔ, Abel la, to xɔse mee, to ɖeɖefia
mee, mɔ bubua ɖeke megali o. Womeŋlɔ Biblia aɖeke tsã o. Eyata,
mikpɔea, dzɔdzɔenyenye ƒe gɔmedzedze enye Mawu ƒe Nyateƒe si
woɖe fia, eye wotu Mawu gbagbe ƒe Hame blibo la ɖe esia dzi.
80 Yesu, ɖi tso to dzi gbɔna, gbeɖeka, hegblɔ na Eƒe nusrɔlawo be,
“Ameka amewo gblɔna be Nye Amegbetɔvi la menye?”

“Ame ɖeka gblɔ be Ènye Mose, bubu gblɔ be Ènye Eliya, eye Ènye
Yeremia, alo nyagblɔɖilawo dometɔ ɖeka.”

Egblɔ be, “Ke ameka miawo miegblɔna be Menye?”
81 Afimae apostolo Petro, amesi me Mawu gbɔ ɖo, eye Gbɔgbɔ la
ʋãnyae la, wɔ nyameʋuʋu gã ma be, “Wòe nye Kristo, Mawu gbagbe
la ƒe Vi.”
82 Mide dzesi nyagbɔgblɔ la. “Woayra wò, Simon, Yona vi, ŋutilã
kple ʋu meɖe esia fia wò o. Fofo nye si le Dzifo lae ɖe esia fia wò.
Wòe nye Simon. Eye nenem kpe gbadza sia dzi…”

Kpe gbadza kae? Azɔ katoliko gblɔ be, “Ɖe Petro, kpe gbadza, kpe
sue la dzie.” Eye Protestante gblɔ be, “Ɖe Kristo, Agakpe la dzie.”

Menye be mato vovo ta o; gake ɖe ɖeɖefia si su Petro si la dzie,
Amesi Wònye la. “Amea ɖeke mate ŋu ava gbɔnye o,” nenema Yesu
gblɔ, “ne menye Fofo Nyee hee vɛ o. Eye amesiwo katã Fofo la tsɔ
nam la woava Gbɔnye.”

“Wòe nye Kristo, Mawu gbagbe la ƒe Vi.”

83 “woayra wò, Simon, Yona vi; ŋutilã kple ʋu meɖe esia fia wò o,
gake Fofo Nye si le Dzifo. Le kpe gbadza sia dzi matu Nye Hame la ɖo,
eye tsiẽƒe ƒe agbowo maɖu edzi akpɔ o.” Mawu ƒe Nya ƒe Ggbɔgbɔme
ɖeɖefiae!
84 Mide dzesi, Abel, to xɔse ɖe Mawu dzi me, tsɔ numème si nyo
wu la na. Ke ŋutilãme xɔsetɔ susu be dɔ siwo yewɔ kple ye ŋutɔ ƒe
asiwoe, bena, kple eƒe kutsetsewo, kple eƒe vɔsa nyakpɔ si wòtsɔ vɛ,
bena Mawu ade dzesii, eye wògba ŋgo.

Míekpɔ bena Abraham kple Lot wowɔ dzre.
85 Míekpɔe be Mose kple—kple Datan, Kora wokpɔ ŋgokpekpe ma
ke.

Mose, nye nyagblɔɖila aɖe si woɖo, eye Aƒetɔ ƒe Nya le esi, woɖo
kpe edzi be wotiae be wòanye wo kplɔla na gafofo la, eye bena
Abraham do nusiawo katã ŋugbe, eye le afii la Mose wɔ nusi tututu
Mawu gblɔ be ava me, ava dzɔ la.

Eye Kora, esi wònye ŋutilãmemee la, edi be yeafɔ ɖoɖowɔhaa ɖe
ɖe tsitre le wo dome. Edi be yeawɔ amewo ƒe hatsotso aɖe. Ke Mawu
mewɔa dɔ kple ame mawo tɔgbe o. Efia le afima tututu, le Ŋɔŋlɔ ma
me, si nye egbe ƒe mɔzɔzɔ ƒe kpɔɖeŋu, bena ɖoɖowɔha menye nusi
Mawu ɖo o. Elabena, kasia Kora wɔ esia ko la, egblɔ na Mose be,
“Etsɔ nuwo sɔgbɔ ɖo ɖokuiwò dzi akpa.” Le gbɔgblɔ bubu me, “Ha
blibo la hã le Kɔkɔe! Nukaŋuti, ebe ye ɖeka koe nye ame kɔkɔe. Tɔwo
aɖeke medzɔ be nàwɔ nenema o. Èdi be yeawɔ ɖokuiwò ame gãa ɖe.
Mí katã míele kɔkɔe. Mí katã míenye Mawu ƒe viwo.”
86 Ke ɖeko Mose trɔ kɔ hezɔ dzo. Egblɔ be, “Aƒetɔ, nuka mawɔ?”
87 Mawu gblɔ be, “Mã ɖokuiwò ɖa tso egbɔ. Nye magate ŋu atsɔe
o.” Eye Wòna anyigba mii.
88 Mikpɔea, ŋgokpekpea ɖe le afima. Ne ŋutilãmetɔa kple
gbɔgbɔmetɔa wodo go la, ŋgokpekpe nɔa anyi kokoko. Esi Yuda kple
Yesu do go la, ŋgokpekpe aɖe dzɔ: Ðeka, nye Mawu ƒe Vi; evelia,
nye Satana ƒe vi. Tututu abe Kain kple Abel ene, ŋgokpekpe aɖe
dzɔ esime wodo go. Wo dometɔ ɖeka nye gadzikpɔla le hamea me,
eye evelia nye kplɔla. Eye abe fifia ene la, míegava ɖo numa ke
gbɔ ake le ŋkeke sia me. Kɔmahatsɔŋkɔ ŋutilãmetɔa kple Kristo ƒe
Ŋugbetɔ gbɔgbɔmetɔa. Kristo ƒe Ŋugbetɔ gbɔgbɔmetɔ la to vo geɖe
tso ŋutilãme ɖoɖowɔhawo gbɔ, ale gbegbe be womate ŋu atsɔ wo asɔ
kura o.
89 Azɔ de dzesii be dzɔdzɔmetɔa dzea agbagba ɣesiaɣi be yeasɔ kple
gbɔgbɔmetɔa. Gake, abe le Yakob kple Esau me ene la, mawɔ dɔ o.
Mate ŋui o. Azɔ, ne anye dɔ nyui wɔwɔ la, me—mexɔe se be Esau nye
ame nyui wu Yakob, le amewo ƒe ŋku me. Edze agbagba be yealé be

na fofoa; fofoa ƒe ŋku gbã, enye nyagblɔɖila. Eye ale nusiawo katã
wòdi be yeawɔ, gake Esau ya mesusu numa o elabena enye ŋutilãme
dɔwɔwɔ ko. Esusu be yeate ŋu ado le eme kple nusi wòwɔ, awɔ nu
nyui aɖe na amea ɖe, nusi sɔgbe hafi. Gake Yakob la, eƒe luʋɔ katã
enye be yeaxɔ ŋgɔgbevinyenye ma, eye emae Mawu de dzesii le eme
le gbɔgbɔ me.
90 Mide dzesie, eye esia wɔna be ɣesiaɣi la dzɔdzɔmetɔa léa fu
gbɔgbɔmetɔa. Ena be Kain lé fu Abel. Ena be Kora lé fu Mose. Ena be
Yuda lé fu Yesu. Eye tsɔ yi dzie tsɔ yi dzie. Enana be dzɔdzɔmetɔa léa
fu gbɔgbɔmetɔa, tututu abe alesi Kaĩn le gɔmedzedzea me lé fu Abel,
amesi ƒe vɔsa Mawu xɔ, eye wòdina be yeatsrɔ̃ wo.

Gɔ hã wodina be woagblẽ hoɖoɖo la dome. Wodina be woagblẽ
nusianu dome, elabena menye naneke wu ŋuʋaʋã o. Edze egɔme le
Kain me heɖee fia be ŋuʋaʋãe wònye, ke nenema ko wògale egbe,
ne dzɔdzɔmetɔa (ŋutilãmetɔa) kple gbɔgbɔmetɔa wokpe. Eɖe fia be
Satanae, mɔ bubua ɖeke meli o, elabena ŋuʋãʋã tso Satana gbɔ. Eye
emegbe ehena Nyateƒe la srɔs̃rɔ̃ vanɛ, elabena amea ɖe adze agbagba
be yeasrɔ̃ nusi menye o, nusi womeɖo wo ɖi be woawɔ o. Ema gbegbe
nenie míekpɔ le ŋkeke mamlɛ sia me! Oo, míatɔwo, ema gbegbe neni!
91 Eyata míekpɔe be Mawu te-…metrɔna eƒe susu gbidigbidi kuɖe
Eƒe Nya gbãtɔa ŋu o. Gake, amesi Wòyɔ la, eya kee Wòɖo ɖi. Ame
bubua ɖeke mate ŋu axɔ teƒe ma o. Amea ɖeke mate ŋu axɔ Mose teƒe
o. Meka ale gbegbe Kora-wo tsi tre o, kple Datan-wo neni o; Mose ye,
Mawu yɔ, meka nusie o.
92 Gake, ne amewo medi be yewoazɔ le Eƒe lɔlɔñu deblibo la me o
la, mɔɖeɖe lɔlɔñu aɖe le Esi, si Wòaɖe mɔ be nàzɔ le eme. Mide dzesi
be, Eɖe mɔ le eŋu, esɔ gbe, gake Ana be wòawɔ dɔ na Eƒe ŋutikɔkɔe,
le Eƒe lɔlɔñu deblibo la me. Azɔ ne míadi be…
93 Pɛpɛpɛ abe, le gɔmedzedzea me ene la, menye Mawu ƒe lɔlɔñu
deblibo wònye na viawo be woadzi ɖe anyigba dzi to gbɔdɔdɔ me
o. O, amegã. Mawu wɔ ame tso anyigba ƒe ʋuʋudedi me, egbɔ agbe
gbɔgbɔ ɖe eme, eye wòzu luʋɔ gbagbe. Eɖe kpeɖeŋutɔ aɖe tso ŋutsu
ma me, hetsɔe wɔ srɔ̃ nɛ. Ema enye Mawu ƒe lɔlɔñu gbãtɔa kple
gɔmedzetɔa. Gake esi nuvɔ̃ ge ɖe eme hewɔ nusi wòwɔ la, ale Wòɖe
mɔ na ŋutsu be neɖe srɔ̃ le sea nu, eye wòadzi viwo le eƒe dɔme.
“Midzi, eye miayɔ anyigba la dzi, ekema, ne nenemae la èle ewɔ ge.”
Gake, miekpɔa, menye Eƒe lɔlɔñu deblibo kpɔ gbeɖe o.
94 Eyaŋuti, nusiwo katã si gɔmedzedze le la nuwuwu le wo si. Ele
be nuvɔ̃ katã nava ɖo tsɔtsrɔ̃ ɖa gbidi gbɔ. Ele be woaɖe nuvɔ̃ katã
ɖa gbidii. Eyaŋuti, le Milenium gã la me esime tsitretsitsi ava la,
womagadzi mí ake to mía fofowo kple mía dadawo dzi o, Gake

Mawu abe alesi Wòwɔe le gɔmedzedzea me la ayɔ ame tso anyigba
ƒe ʋuʋudedi me, kple eƒe kpeɖeŋutɔ kpe ɖe eŋu. Ele eteƒe. Nenemae
Wòwɔe le gɔmedzedzea me.
95 Eyata, Mawu metrɔna Eƒe susu kuɖe naneke ŋu o, gake Aɖe mɔ
na mi be miayi edzi. Azɔ, esia nye mɔ legbe aɖe be maɖo nusi medi
be magblɔ le afisia kuɖe esia ŋu la gbɔ. Gake, ke, ke boŋ, ɖee, miele…
Medi be miase egɔme. Mikpɔea? Mawu aɖe mɔ na mi be miawɔ nane,
eye gɔ̃ hã ayra mi le ewɔwɔ me, gake kokoko la menye Eƒe lɔlɔñu
deblibo o.
96 Mawu ɖe mɔ na Israel be wòaxɔ se la, le Mose II ta 19 lia me.
Esime amenuveve na nyagblɔɖila aɖe wo xoxo la, Dzo Lilikpo, vɔsa
lẽvi aɖe, gaɖeɖe ŋusẽ aɖe la, gake wodo ɣli bia Se aɖe. Menye Mawu
ƒe lɔlɔñue o, gake wotsɔe de eme elabena ame dii nenema. Eye se si
wòdi la tututue wotsɔ ƒo fi ɖee.
97 Enyo wu be Mawu ƒe lɔlɔñu nasu ame si. Emae nye nusi Wòfia
mí. “Woawɔ wò lɔlɔñu. Wò Fiaɖuƒe neva. Woawɔ wò lɔlɔñu.” Ele na
mí be míabɔbɔ mía ɖokuiwo na Eƒe lɔlɔñu kple Eƒe Nya. Migake Ɖii
o. Mixɔ Edzi se. Migatee kpɔ be miakpɔ mɔa ɖe le Eŋu o. Mitsɔ Esia
ko alesi Wòle.

Ame geɖewo dina be yewoaƒo xlãe atsɔ mɔ bubu. Eye ne èwɔe la,
nàkpɔ ɖokuiwò be èle ŋgɔgbe yim, nàkpɔ be Mawu le ye yram, gake
èle dɔ wɔm le Eƒe mɔɖeɖe lɔlɔñu me ke menye le Eƒe lɔlɔñu deblibo,
Mawume tɔ la me o.
98 Eɖe mɔ le eŋu, abe alesi megblɔe ene, gake Ma—Maɖe mɔ be
esia nanye Eƒe lɔlɔñu deblibo o; ke boŋ Awɔe esia be wòawɔ dɔ ahe
bubu kple yayra vɛ na Eƒe lɔlɔñu deblibo la. Eye vidzidzi, to gbɔdɔdɔ
me, nye numawo dometɔ ɖeka.
99 Azɔ mide dzesii, Moab, be míadze egɔme la, enye dzidehlɔm̃e
dukɔ. Edze egɔme, kple dzidehlɔm̃e, gake to fofo xɔsetɔ a—aɖe kple
vianyɔnuvi ƒe lɔlɔ̃ dzi.

Tututu, ne miatsɔe wɔ kpɔɖeŋu eye míazã gbɔgbɔme susu la,
miate ŋu akpɔ be kɔmahatsɔŋkɔ ma tsi tre ɖe afima tututu eme kɔ abe
nusianu ene. Kakaɖedzitɔe. Mikpɔea, nu bliboa katã gblẽ. Ke, mikpɔ
ɖa, esi nua va eme, hedze egɔme nenema la, mate ŋu akpɔ gbeɖe…
Eyi edzi, abe tsikpe nogo aɖe ene, ɖeko wòayi dzi anɔ mimlim ɖedzi
ɖedzi ɖedzi. Mitsɔ vodada ɖeka, eye miadze egɔme tso vodada ɖeka
ma dzi, ke ɖeko miayi dzi anɔ mimlim ɖeka ɖe bubu yome, eye ɖeka
ɖe nɔvia yome, wo katã ɖe wo nɔewo yome.
100 Eye nenemae hame la dze egɔme. Nenemae wòdze egɔme le
Nikea, le Roma, esime Roma Katoliko hame la…Le gɔmedzedzea teti,
afisi wòdzɔ tso la, enye Pentekoste. Gake esi wowɔ ɖoɖo hekplɔ ame

ŋkutawo, de hamea me la, wode asi gbedodoɖawo, wɔwɔ me, kple
rosalowo xexlẽ me, kple—kple gbedodoɖa ɖe amekukuwo ta, kple
nu bubu siawo katã. Eye esi wòde asi mimli me, tso vodada ɖeka dzi
yi bubu dzi, vodada ɖeka dzi yi bubu dzi, ʋuu mikpɔ afisi wòyi la
ɖa. Pentekoste ƒe nɔnɔmefiafiaa ɖeke megale eme, kura o. Mikpɔea?
Nuae nye vodada ɖeka si he bubu vɛ, si gahe bubu vɛ. Nu ɖeka pɛ
koe li woawɔ, eyae nye, atutu nuléɖiawo eye atrɔ yi gɔmedzedzea.
101 Esime Martin Luther dze egɔme kple afiatsotso…Ele be esia
nanye ŋgɔgbedede geɖe wu, Lutheran hame la. Mikpɔea? Ne…
Luther, esime wòwɔ ɖoɖo ta la, mate ŋu axɔ Wesley ƒe kɔkɔewɔwɔ o,
elabena ewɔ ɖoɖo; Eye amewo mate ŋu atsɔ esia o, eyata Gbɔgbɔ la
do dzo le eme.
102 Azɔ, Lot ƒe hatsotso le afisia; alo, Moab nye Lot vinyɔnu ƒe vi,
dzidehlɔm̃evi tsɔ dze egɔme. Azɔ mide dzesi, alesi dzɔdzɔme hamea,
Moab, ɖɔli dzɔdzɔme kɔmahatsɔŋkɔa ƒe teƒe.

Israel ɖɔli gbɔgbɔme Hamea ƒe teƒe. Israel, hame vavãa ɖe le
afima, si nye ŋkeke ma ƒe ŋugbetɔ, si woyɔ do goe tso Egipte, heɖo
kpe edzi be enye nyateƒe.
103 Mide dzesii esime wo, woa kple eveawo do go. Woa kple eve siaa
sa vɔ ɖeka, woa kple eve la, tu vɔsamlekpui adre, woa kple eve la tsɔ
vɔsalã kɔkɔe la, nyitsu. Eye gɔ̃ hã wona agbowo, nusi le ɖase ɖim
bena Mesia aɖe gbɔna. Le gɔmeɖoɖoanyi nu la, woa kple eveawo
wosɔ pɛpɛpɛ. Israel le afii, le bali me; Moab, le toa dzi. Eye Moab
kple vɔsamlekpui adre; Israel kpakple vɔsamlekpui adre. Moab kple
nyi adre; Israel kple nyi adre. Moab kple agbo adre, si le nu ƒom tso
Mesia ƒe vava ŋu; Israel kple agbo adre.

Nukae nye vovototo le wo dome? Le gɔmeɖoɖoanyi nu la, woa
kple eve tɔ dzɔ. Gake, mikpɔea, Mawu ƒe kpeɖodzinu menɔ Moab si
kpe le wo gbɔ o; dukɔa ɖe ko wonye, kple ame ŋkutawo ƒe hatsotsoa
ɖe. Gake nyagblɔɖilaa ɖe nɔ anyi kple Israel. Agakpe si woƒo la nɔ
wo dome. Dzo Lilikpo la nɔ wo dome. Akɔbli da la nɔ wo dome, na
dɔyɔyɔ. Mawu ƒe yayra nɔ wo dome henɔ zɔzɔm kpli wo, eye wonye
Mawu viwo siwo woyɔ do go.
104 Azɔ míekpɔ be ema nye kpɔɖeŋu deblibo le afisia na egbe
hamewo. Wònye, Moab ya menɔ nenema o. Israel nye mɔmetsola,
si tso teƒe yi teƒe; afisiafi si Dzo Lilikpo la ɖo tae la, woyina Kplii.
Moab, menɔ nenema o; wobɔbɔ nɔ anyi ɖe woa ŋutɔ ƒe kɔmahatsɔŋkɔ
me, le woa ŋutɔ ƒe dukɔ me. Womeʋãna o, wonɔna afima ko. Ame
ŋkutawo le wo si. Woɖo nuwo ɖi abe alesi wòle be woawɔe ene, eye
aʋawɔlawo le wo si, kametelawo le wo si, fia si le wo si la le wo si,
si gbɔ woxɔa woƒe gbeɖeɖe tsonae, kple bubuawo.

105 Ke Moab kpɔ Israel esi nane le esi si ke mele woawo si o.
Wokpɔ ŋusẽ triakɔa ɖe le Israel titina, ke enye nyagblɔɖila aɖe. Eye
nyagblɔɖila ma nye Mose. Eye wonya be ne aʋa le wo sim la, ɖeko
wokɔna woƒe abɔwo ɖe dzi alé wo ɖe dzi daɖi le afima, ke aʋa la
trɔna. Ekema numa tɔgbe menɔ wo si o, ale wodina be yewoatsɔe asɔ
kple politiki, kple politiki ƒe hoɖoɖo. Wodɔ ame ɖoɖa du bubu me
heda nyagblɔɖilaa ɖe be wòava, ale be woate ŋu akpɔ nyagblɔɖilaa
ɖe, eye woakpɔ ŋusẽ le wo dome tututu abe alesi wòle Israel dome
ene.
106 Ɖe miekpɔ ŋutilãme nusɔsɔkpɔ la? Ɖe miate ŋu akpɔ ŋutilãme
hame la egbea? Ewɔ numa ke tututu.
107 Mide dzesii, azɔ, nyagblɔɖilawo anɔ woa kple eve si. Vovototo
la koe nye be, Mose la, Mawu ƒe nyagblɔɖila ye, Mawu enye eƒe Fia.
Afimae wòxɔa eƒe gbeɖeɖewo tsonae, si nye Aƒetɔ la ƒe Nya. Eye
Bileam ya, fia aɖe nɔ, eya hã si, eye fia mae nye Balak, Moab fia, eye
afimae wòxɔa eƒe gbeɖeɖewo kple eƒe yayrawo tsonae. Ale Moab gblɔ
na Balak be, “Va,” alo Bileam boŋue, gblɔ be, “va nàƒo fi de dukɔ sia
nam, elabena woxɔ anyigba blibo la ŋkume. Ɖeko wova hele nusianu
ɖum ko abe alesi nyi ɖua gbe ene.” Egblɔ be, “Va fifia. Ke mese be
nàte ŋu aƒo fi, nàte ŋu ayra hã, ɖesiaɖe si èwɔ la woade dzesii.”
108 Azɔ, míedi be miade dzesi be ŋutsu sia nye nyagblɔɖila si Mawu
ɖo, gake edzra eƒe ŋgɔgbevinyenye ɖe dunyagbɔgblɔ ta. Tututu abe
alesi hamea wɔe egbe ene, abe alesi Luther, Wesley, Pentekoste, kple
woƒe hatsotso blibo la katã, tsɔe dzra xɔ hoɖoɖo le woƒe ɖoɖowɔhawo
me. Mose, le Mawu te; Bileam, le Balak te. Ke hã, nyagblɔɖila eveawo
katã nye Mawu ƒe ame-yɔyɔ, eye eveawo nye gbɔgbɔmemewo. Mide
dzesi vovototo la. Tatɔ le ɖesiaɖe si: Mose tɔe nye Mawu, Bileam tɔe
nye Balak.
109 Mide dzesii le afisia alesie wowɔ gbɔgbɔmetɔ ŋudɔe, be woaɖo
kpe edzi be dzɔdzɔmetɔa da ƒu. Mose, Mawu ƒe amedɔdɔ, le eƒe
dɔdeasi ƒe fli me, Mawu ƒe nyagblɔɖila bubu va kpee hedo aɖika
kplii. Ɖe miate ŋu asusu numa! Mose, amesi Mawu yɔ, amesi Mawu
ɖo, tɔ te ɖe Mawu ƒe dɔdeasi me; ezɔ va ɖo hatsotso yɔyrɔe, gotatɔ
ma dome, eye Mawu ƒe nyagblɔɖila bubu do aɖika kplii, nusi Mawu
yra heɖo ɖi la. Aleke nàwɔ anya vovototo le wo me? nyagblɔɖila le
woa kple eve si. Mawu ƒo nu na nyagblɔɖila eveawo.
110 Ke ɖewo le wo dome gblɔna be, “Mawu gblɔ be, ‘Wɔ esia.’ Mawu
gblɔ be, ‘Wɔ ema.’” Azɔ, nyemeke ɖii o, gake edo le Mawu ƒe Nya ƒe
fli me. Nyagblɔɖila la, meka be enye nyagblɔɖila o, edo le fli la me.
Nenemae woflu ame geɖewo enye si. “Oo, nɔviŋutsu sia ate ŋu awɔ
esia, eye nɔviŋutsu sia ate ŋu awɔ ema,” hafi gbe nu le Nya la gbɔa?

111 “Ne metsɔ amewo kple mawudɔlawo ƒe gbegbɔgblɔ ƒo nu, ne
nunanawo le asinye, be mate ŋu aho towo ɖa, ne metsɔ nye nu
nyuiwo katã nyi amedahewo hã, nyemenye naneke o.”

“Ame geɖewo lava Gbɔnye le ŋkeke ma dzi, agblɔ be, ‘Aƒetɔ,
Aƒetɔ, nyemegblɔ nya ɖi le Wò Ŋkɔ me o ɖe? Ɖee, le Wò
Ŋkɔ me, nyemenya gbɔgbɔvɔw̃o do goe hewɔ ŋusẽdɔwo o ɖe?’
Ke Nye la magblɔ na wo bena, ‘Mite ɖa le, mi…Mite ɖa le
Gbɔnye, mi numadzɔmadzɔwɔlawo. Nyemenya mi kpɔ o.’” Azɔ,
wova kple emeʋuʋu be yewowɔe, gake Yesu gblɔ be wonye
numadzɔmadzɔwɔlawo. Nukae nye numadzɔdzɔ? Enye nane si nènya
be ele be yeawɔ, si dze bena woawɔ, gake mèwɔe o. Miekpɔ nusi nye
ge wòala le ŋkeke mamleawo mea?
112 Miɖo to fli blibo la! Emae nye nye taɖodzinu zã sia me. Megblɔ
be mado go ga asieke me, gake ɖewomahĩ, ato eŋu vie. Mikpɔ ɖa,
emae nye taɖodzinu blibo la, be mafia mi fli sia, to Mawu ƒe Nya
me, mikpɔea, bena—bena ele be Mawu nalé Eƒe Nya me ɖe asi be
wòakpɔtɔ anye Mawu.
113 Azɔ, míede dzesii be woa kple eve la wonye gbɔgbɔmemewo,
woa kple eve la wonye nyagblɔɖilawo, woa kple eve la xɔ yɔyɔ. Ke
Mose, le dɔdeasi la ƒe fli me tututu, kpakple Dzo Lilikpo si le eŋgɔ
gbesiagbe yeyee, Mawu ƒe Gbɔgbɔ le edzi, le dɔdeasi ƒe fli la me.
Mawu ƒe subɔla bubue nye esi gbɔna, si Mawu yɔ, si Mawu ɖo ɖi,
nyagblɔɖilaa ɖe si gbɔ Mawu ƒe Nya la va. Afisiae nye afɔku liƒo la.
Amea ɖeke mate ŋu ahe nya be ŋutsu sia menye Mawu tɔ—Mawu
tɔ o, elabena Biblia gblɔ be Mawu ƒe Gbɔgbɔ ƒo nu nɛ, eye wònye
nyagblɔɖila. Gake, mikpɔea, esi wòxɔ ŋuɖoɖo vavã tso Mawu gbɔ la,
medi be yealé Eme ɖe asi o. Mede dzesi Esia o, emegbe eyi be yeado
aɖika Mose.
114 Azɔ, Bileam di Mawu ƒe lɔlɔñu, kple eƒe dzi katã. Azɔ, esime ame
ŋkuta siawo va egbɔ gblɔ be, “Bileam! Balak fia la dɔ mí ɖa, be nàva
ye gbɔ enumake eye nàva ƒo fi de Israel dukɔ sia, elabena wokaka ɖe
anyigba katã ŋkume, ke azɔ la wova ƒu asaɖa ɖe ŋunye. Eye woha
fiaɖuƒe ɖesiaɖe si le nutoa me, de wo te. Ke azɔ míedi be nàva eye
nàƒo fi de dukɔ sia. Elabena, mese be amesi nèƒo de la, woƒo fi dee.”
Azɔ, mikpɔea, Mawu ƒe ame wònye. “Nusi nèyra la, woyrae.” Mawu
ƒe subɔla wònye.
115 Eye Bileam azɔ, esi wònye nyagblɔɖila ta la esusui be, “Nu ɖeka
koe li nam be mawɔ, eye emae nye be madi nusi nye Mawu ƒe lɔlɔñu.”
116 Emae nye nyagblɔɖila ƒe dɔdeasi, nenye be woyɔe be wòanye
nyagblɔɖila. Gbã, nuka wòle be nyagblɔɖila nawɔ? Enye be wòadi
lɔlɔñu la, Mawu ƒe Nya la. Ele be wòawɔe. Elabena, esi wònye

nyagblɔɖila la, Mawu ƒe Nya la vaa egbɔ. Le…Wobe, “Enyo, mènye
mawuŋunusrɔl̃a o.” Biblia megblɔ kpɔ gbeɖe be Mawu ƒe Nya vana
na mawuŋunusrɔl̃a o. Woawo boŋue tsaka Nɛ. Nya la vana na Mawu
ƒe nyagblɔɖila.
117 Ke amea ɖee nye si nye Mawu ƒe nyagblɔɖila. Eye esi wodae la,
be wodae, be wòava aƒo fi de Mawu ƒe dukɔ bubu la, mide dzesii,
eyi ɖadi Mawu ƒe lɔlɔñu. Eye edi be yeanya Eƒe lɔlɔñu deblibo la,
ke Mawu tsɔ Eƒe lɔlɔñu deblibo la nɛ le nya ma me. Etsɔ eƒe lɔlɔñu
deblibo la ɖo eŋku me. Nukae nye Eƒe lɔlɔñu? “Mègayi o!” Emae nye
Mawu ƒe Nya gbãtɔ. “Mègayi kpli wo o. Mègadi be yeaho ɖe Nye
dukɔ, si le zɔzɔm le Nye mɔ deblibo la ŋu o.”
118 Aleke ema le egbea, wodi be woawɔ dzre, ahe nya, kple nu bubu
ɖesiaɖe, esi wokpɔ Mawu ƒe Gbɔgbɔ le dɔ wɔm le mia dome. Ke wole
agbagba dzem, wotee kpɔ ƒe geɖe, be yewoatsi Enu. Gake zi geɖe
wole agbagba dzem be woatsi Enu la, zi geɖe ma ke Wòtsina ɖedzi.
Màte ŋu aƒo fi de nusi Mawu yra o. Ɖeko màte ŋui o. Ɖeko màte ŋu
awɔe o.
119 Eyata, mikpɔea, Mawu ƒe dukɔe nye ma. Azɔ, nyagblɔɖila ma,
togbɔ be eyi afima eye fia la dae vɛ, wòle dɔ wɔm le ame ŋkutawo
dome, kple bubuawo hã. Eye Mawu ƒe Nya va egbɔ. Edi Mawu ƒe
lɔlɔñu, eye Mawu ƒe lɔlɔñu ƒo nu nɛ, hegblɔ be, “Megaƒo fi de dukɔ
sia o. Meyra wo.”
120 Azɔ mawuŋunusrɔl̃aa ɖeke mele dziƒoa te si ate ŋu agbe Gbedeasi
sia si míele gbeƒã ɖemi la o, ke nuka tututu Enye Mawu ƒe Nya la le
ɣeyiɣi sia me. Eɖo kpe Mawu dzi le nusianu si wògblɔ alo wɔ la me,
Eɖo kpe Edzi be ele teƒe. Azɔ, mawuŋunusrɔl̃aa ɖeke, Biblia xlẽla
aɖeke, nyagblɔɖilaa ɖeke meli, si ate ŋu akpɔ Nya ma me o, ne enye
nyagblɔɖila la, akpɔ nu ɖeka ma ke. Ke ne mekpɔ nu ɖeka ma ke o
la, ema fia be nane gblẽ. Elabena…
121 Miagblɔ be, “Enyo, oo, mate ŋu atsɔ ŋkume kple kpo nɛ.” Balak,
Bileam hã ate ŋui nenema. Mikpɔea? Gake Mawu de dzesi Mose.

Ke ekema nukae nye kpeɖodzi la? Mawu ƒe Nya la. Eye ese Mawu
ƒe nyametsotso, si me kɔ kɔtɛ la, “Mègayi o. Mègatee kpɔ be—be
yeaƒo fi ade nusi Meyra la o. Amemawo la Nye dukɔ wonye.”

Gake mienya nusiea? Bileam melɔ̃ dukɔ ma o, tsɔ dze egɔme.
Oo, nuka…Bileam nenie le xexeame egbe! Melɔ̃ hatsotso ma, tsɔ dze
egɔme o.
122 Azɔ, emegbe esi wòxɔ Mawu ƒe nyametsotso si me kɔ kɔtɛ be,
“Mègayi o la,” gake, miekpɔa, le esia teƒe be wòawɔ ɖe edzi la,
numa ke wònye abe Kain ene, abe Kora ene, eʋã ŋu, ke e—edi,
ɖokuinuɖenyaa ɖe bena yeayi, alekekee hã.

123 Mide dzesii, eƒe ɖoɖowɔha ƒe tanɔƒe la, esi wògbugbɔ dɔe ɖa la,
egblɔ be, “Kpao, migaxɔe se be mayi o. Migaxɔe se be maɖo naneke
awɔ kpli wo o. Nyemele nya he ge kple dukɔ ma o, elabena Mawu
gblɔ nam be wonye Yeƒe dukɔ, ke nyemexɔe se be mayi o.” Ne ɖe
wòtɔ te ɖe nya ma dzi ɖe!

Gake, le eƒe dzi ƒe agunu la, melɔ̃ woƒe nyagbɔ o. Mikpɔea?
Wometso eƒe hatsotso me o. Eye nusianu si mele eƒe hatsotso me
o la, “mele teƒe o, atsɔ dze egɔme o.” Mikpɔea? Ke ekpɔ wo gbɔɖitɔe,
hegblɔ be, “Nu vlo aɖewo li si ame mawo wɔ. Kakaɖedzitɔe la Mawu
kɔkɔe aƒo fi ade amemawo tɔgbe. Wonye—wonye agbalẽmanyalawo.
Womede suku abe míawo ene o. Míenye nunyalawo tsɔwu. Oo,
wogblɔ be yewole Mawu subɔm, gake, mikpɔ wo ɖa, nuka wonye?
Hatsotsoa ɖe, tsyo, kluviwo ƒe hatsotsoa ɖe, anyinyalawo, siwo
Egiptetɔwo nyã le afima. Tsyo, Mawu malɔ̃ aɖo naneke awɔ kple
hatsotso ƒoɖi ma tɔgbe kura o!”
124 Mete ŋu kpɔ Agakpe ma si woƒo la kple akɔbli da ma, Dzo Lilikpo
ma o. Edi be yeadrɔ̃ ʋɔnu wo le agbenyuinɔnɔ ƒe akpa dzi. Mete ŋu
kpɔ Mawu ƒe dziƒo yɔyɔ la o. To amenuveve me, to tiatia me, wonɔ
fli ma me, eye kple Mawu ƒe Nya. Eye esi wòdi be yeaƒo fi ade wo
la, Mawu gblɔ be, “Mègawɔe o. Tɔnye wonye. Ɖe asi le wo ŋu kpoo.
Mègaka asi wo ŋu o.”
125 Azɔ, tete ame la trɔ, hedzo. Azɔ lé ŋku ɖe eƒe kɔmahatsɔŋkɔ ƒe
tanɔƒea ŋu, togbɔ be, wòtrɔ gbɔ hã. Wogadɔ hatsotso aɖe si si hoɖoɖo
le wu la ɖa. Fifia la ɖewo amea ɖewo anɔ wo dome, tsɔwu be woanye
ame gbɔlowo ɖeɖeko la, ɖewo mawuŋunusɔsrɔ̃ ƒe dɔkitawoe va fifia.
Ɖewo woanye bishɔfwo, alo nutome dzikpɔlawo, hena…Edɔ ha—
ha—hatsotso nyuitɔ wu, kple ha—hatsotsoa ɖe si si hoɖoɖo le wu,
amea ɖe si xɔ hehe nyuie wu kple amesi ate ŋu atsɔ ɖoɖoa aɖo eƒe
ŋkume nyuie, ate ŋu awɔe be wòaɖota.
126 Mikpɔea, numae Kain wɔ; eto nya gɔme. Numae Kora wɔ; eto nya
gɔme. Menye eyae to nya gɔme o.

“Míegbã tamebubuwo.” Míexɔ Mawu dzi se, meka nusi nu bubu
gblɔ o. Míexɔ Mawu dzi se. Míetoa nya gɔme kple nusi Mawu gblɔ o.
Míate ŋu ato nya gɔme Kplii o. Ele na mí be Míaxɔe kple xɔse. Eye
nusianu si nènya la mehiã be nàgato nya gɔme kplii o. Nyemenya
alesi Wòwɔnɛ o; ɖeko mexɔe se be Ewɔnɛ. Nyemenya alesi Wòle
ŋugbedodo ma me lé ge ɖe asi o; gake Egblɔ be Yele ewɔ ge. Mexɔe
se. Mexɔe le gɔmeɖoanyi ma si metsɔ xɔe se be enye Mawu ƒe Nya la
dzi.

Miagblɔ be, “Enyo, màte ŋu ado le eme kple ema o.” Nyemenya
alesi mele dodo ge le eme kplii o, gake Egblɔ be, “Gblɔe.”

Meɖo ŋku dzi be nye Baptiste osɔfo gblɔ nam be, ebe, “Tsyo,
Billy, àɖe gbeƒã na sɔtiwo le hamea me. Tsyo, nèsusu be amea ɖe le
to ɖo ge numa tɔgbea?”

Megblɔ be, “Mawu gblɔ nenema.”
“Aleke nèle ewɔ ge, kple xɔ adre ƒe hehexɔxɔ, hafi ado gbe ɖa ɖe

fiawo ta, aɖe gbeƒã le xexeame godoo?”
127 Megblɔ be, “Nyemenya alesi mele ewɔ ge o, gake, Egblɔ nenema,
eye esia su nam.” Mikpɔea? “Egblɔ nenema. Nyemenya alesi wòle
eme va ge o.”

Egblɔ be, “Ɖee nèsusu be amewo le agbalẽnyanya deŋgɔ ƒe xexe
sia si èle akɔ kpe gee, kuɖe Mawume dɔyɔyɔ ƒe tanya sia ŋu kple
bubuawo la, nèsusu be woaxɔe sea?”
128 Megblɔ be, “Menye tɔnye wònye be manya ne woaxɔ Edzi ase
alo womaxɔe se o.” Megblɔ be, “Nye dɔdeasie nye be maɖe gbe Ƒãe.
Emae nye nusi Wògblɔ nam. Egblɔ be Yeanɔ anyi kplim, eye Egblɔ
nusi wɔ ge wòala nam.”

Eye ewɔ nusi tututu Wògblɔ be esia awɔ la. “Gbã, lé woƒe asiwo;
emegbe ava me be nànya woƒe dzimenyaɣaɣlawo gɔ̃ hã.” Eye meƒo
nu na wò kuɖe eŋu, ke eva me nenema. Aleke wowɔnɛ? Kokoko la
nyemenya alesi wòwɔnɛ o. Mekam be manya alesi wòwɔ esia o; ɖeko
wòva me.
129 Amekae ate ŋu aɖe egɔme esi Mawu gblɔ na Eliya be, “Lia yi
afima eye nànɔ to la dzi, eye manyi wò. Mede se na—na akpaviãwo
be woanyi wò”? Aleke akpaviã ate ŋu akpɔ abolo kple tɔmelã kakɛa—
aɖe, si womè, atsɔ vɛ na nyagblɔɖila? Ema gbɔ nusianu si gɔme mate
ŋu aɖe ŋu boo. Nyemesusui be miawo hã miate ŋui o, alo amea ɖe
ate ŋui o. Gake Ewɔe. Ema katã koe le vevie. Ewɔe, eye emae nye
nyateƒe si le eme.

Aleke Wòwɔe, nyemenya o; nya ma mekam o. Gake Ewɔe. Aleke
Wòwɔ anyigba lae, nyemenya o; gake Ewɔe. Aleke Wòdɔ Via ɖae,
nyemenya o; gake Edɔe ɖa. Aleke Wòfɔ tso amekukuwo domee,
nyemenya o; gake Efɔ. Aleke Wòwɔ ɖem? Nyemenya o; gake Eɖem.
Ele teƒe. Aleke Wòɖe wòe? Nyemate ŋu agblɔe na wò o; gake Ewɔe.
Aleke Wòwɔ yɔ dɔm? Nyemenya o; gake Eyɔ dɔm. Edo ŋugbe be
Yeawɔe, ke Eléa Eƒe Nya me ɖe asi.

Azɔ, ele be Bileam nanya ema hafi, eye enya nu wu ema.
130 Mide dzesii, hatsotso ɖohoɖeamedzi, nyuitɔ wu sia, va, ke nukae
ganyo wu? Nunana nyui wuwo le wo si. Ke menye ema ɖeɖe o, woate
ŋu anae ga sɔgbɔ wu, eye woate ŋu, anae ɖoƒe nyuitɔ wu. “Azɔ, tovo
be nanye osɔfo gbɔlo ko le ɖoɖowɔha la me la, míawɔ wò nutome

dzikpɔlagã. Mikpɔea? Ema la, mía—míawɔ nane na wò nenye be
nànyã ame hatsotso sia dzo le afima ko, mikpɔea, eye nàtɔ te numa.”
Oo, wonae ɖoƒe gãa ɖe. Egblɔ be, “Zi geɖe wu si nàyra la…” Egblɔ
be, “Ènyaa, ŋutete le asinye be mado wò ɖe ŋgɔ.” Kpɔ afisi wòle eƒe
nyawo xɔm tsoe ɖa, tso dukɔ la ƒe tatɔ gbɔ.
131 Afika Mose nɔa eƒe Nyawo xɔm tsoe? Dziƒo Fia la gbɔ. Ɖeka nye
Mawu ƒe ŋugbedodo Nyawo, “Makplɔ mi yi ŋugbedodonyigba la dzi,
eye amea ɖeke matsi tre ɖe mia ŋgɔ o. Madɔ teamekplɔɖowo ɖe
mia ŋgɔ eye woanyã wo ɖa, tso ɖusi ayi mia. Eye miaxɔ anyigba
la. Medo-…Metsɔe na mi xoxo. Mizɔ yi ŋgɔ, miaxɔe, mixɔe de se;
mia tɔ wònye.” Eye azɔ, mikpɔea, Emae nye Amesi Mose nɔ to ɖomi.
Eye ŋutsu sia nɔ to ɖomi vaseɖe esi wòva ɖo nane gbɔ le eya ŋutɔ ƒe
dzi me esi wòʋã ŋue, eye ale eyi ɖe eƒe hanunɔlawo ƒe tatɔ la gbɔ.
Mikpɔea?
132 Mide dzesi, ɖoƒe nyuitɔ wu. Egblɔ be, “Ɖe nènya be ŋutete le
asinye be mado wò ɖe ŋgɔa? Mado wò ɖe ŋgɔ ana teƒe nyuitɔ wu wò.
Mawɔ geɖe na wò wu ema. Makɔ wò fetu yi dzi. Mana wò fetu nyuitɔ
wu.” Ke esi wòtsɔ esiawo katã ɖo eŋku me la, egbã ŋku nɛ.
133 Bileam neni woe le xexeame egbe, ema, to ɖoƒe nyuitɔ wu, hame
nyuitɔ wu dzi, nane ŋugbedodo! Ne amea ɖe ƒe ŋkuwo ʋu ɖe Mawu
ƒe Nya kple eƒe dɔwɔwɔwo ŋu la…Ke ame nyui ma, si si hoɖoɖo nɔ
tsã la, adze egɔme abe Mawu ƒe dɔtsɔla ene, eye wòakpɔ ƒuƒoƒe nyuia
ɖe dzi. Ɣeyiɣia ɖe megbe, ne wotsɔ Gbɔgbɔ Kɔkɔe ƒe amenyɔnyrɔ̃ ɖo
eƒe ŋku me; wotsɔ nyɔnyrɔ̃ le Yesu ƒe Ŋkɔ me la ɖo eŋku me, esi nye
Ŋɔŋlɔ la kple mɔnu ɖeka si li le Ŋɔŋlɔa nu be woanyrɔ̃ amee. Ke esi
wotsɔe ɖo eŋku me, eye kɔmahatsɔŋkɔa nya be ye le ebu ge ne edze
numa gɔme la, woatsɔ ɖoƒe nyuitɔ wu anae eye woaɖɔli hame nɛ.
Mikpɔea, Bileam ƒe nuwɔwɔ xoxoe ma, ake, pɛpɛpɛ abe alesi wònɔ le
gɔmedzedzea me ene.
134 Azɔ, ŋutsu ma si xlẽ Biblia ma la, mate ŋu axlẽ Esia o negbe
ɖe wòkpɔ be enye Nyateƒe. Amea ɖeke meli si wonyrɔ̃ kpɔ kple
bubuŋkɔwo “Fofo, Vi, Gbɔgbɔ Kɔkɔe o.” Katoliko ƒe kredo wònye
ke menye Biblia ƒe Nufiafiae o. Amea ɖeke mele Biblia me si wonyrɔ̃
kpɔ o, alo le ƒe alafa etɔ̃ siwo va le apostolo susɔea ƒe ku megbe o,
negbe ɖe wonyrɔẽ le Yesu Kristo ƒe Ŋkɔ me. Katoliko hameae dze
ema gɔme, eye ame mamleawo hã va ɖo egbɔ. Eye osɔfo ɖesiaɖe si
nɔ anyi ɖe eƒe nusɔsrɔ̃ ŋu akpɔ numa la, enya be Nyateƒe wònye, gake
le ŋkɔxɔxɔ tae, be yealé yeƒe ɖoƒe ɖi, ne amewo nasusu nyuie tso ye
ŋu ta la, ewɔa kpɔmewɔe.

“Enyo,” miagblɔ be, “Mawu yrae.”
135 Kakaɖedzitɔe la, wo dometɔa ɖewo la dɔyɔyɔ ƒe nunana le wo si,

ɖewo wɔna dutoƒotakpekpe gãwo. Eye ema kaka ɖe ŋku me na wo,
eye woxɔna ŋuɖoɖo ma ke tso Mawu ƒe Nya me esi ke wò alo ame
bubu aɖe ate ŋu axɔ la; Mawu metrɔna o. Mikpɔ nusi gblɔm melea?
136 Bileam, susui nenema, ɖe ɖoƒe nyuie wu ta. Azɔ mikpɔ ɖa, esi
hatsotso nyuitɔ wu ma trɔ gbɔ la, nusi nyo…Beleam, le afisia, tsɔ
alakpa nuxexlẽa. Mikpɔea? Egblɔ be…Ha—hatsotso nyuitɔ wu ga va,
ɖe—ɖe wòle be wòagblɔ be, “Mite ɖa le ŋkunye me! Megblɔ Mawu
ƒe Nya na mi vɔ. Miheyi! Esiae nye ALE AƑETƆ GBLƆ ESI.” Gake,
mikpɔea, nunanawo, kpakple be wòazu amesi xɔŋkɔ wu ta!
137 Oo, aleke amewo lɔña nusia wɔwɔe! “Míadɔ wò ɖe xexeame katã.
Míana wò yameʋu tɔxɛ. Míade megbe na wò takpekpewo le afisiafi
ne èlɔ̃ ko…” Oo, gbeɖe. Uh-huh. Mikpɔea?

Míenya nusi Nya la gblɔ. Míenya nusi Mawu gblɔ. Míele tsitre
nɔ ge kple ema, kpakple Mawu ƒe kpekpeɖeŋu. Mikpɔea? Meka
ŋugbedodo si ƒomevi wònye, kple ga neni si miagate ŋu atu ɖe edzi
o, kple esi, ema neni o, alo ekemɛ si miate ŋu—miate ŋu awɔ o la;
ALE AƑETƆ GBLƆ ESI dim míele, kple nusi Wògblɔ le Afisia gbã.

“Enyo, hame la gblɔ be, ‘Ema va le ɖoƒe evelia.’”
Míedi nusi Mawu gblɔ le gɔmedzedzea me. “Eye nusianu si wotsɔ

kpe ɖe Eŋu alo woɖe le Eme la, gɔ̃ hã woaɖe wò ŋkɔ ɖa le Agbe Gbalẽ
la me; atsɔ nya ɖeka Akpee, alo aɖe Nya ɖeka le Eme.” Míedi nusi
Wògblɔ; menye nusi hamea gblɔ o, menye nusi Ɖɔkta Jones gblɔ o,
nusi ame bubua ɖe gblɔ o. Míedi nusi ALE AƑETƆ GBLƆ ESI la gblɔ,
nusi Nya la gblɔ.
138 Gake azɔ míekpɔ Bileam, Mawu ƒe dɔtsɔlaa ɖa. Eye nenem me
geɖewo dze egɔme, eye Mawu ɖo wo, eye wogblɔna Mawu ƒe Nya le
nu geɖewo me; gake esi wova ɖo Nyateƒe blibo la gbɔ la, womedi be
yewoawɔe o.
139 Mide dzesi afisia, abe Mawu ƒe nyagblɔɖila ene la, mele be
woalée ade hatsotso ma tɔgbe me o, be míatsɔ dze egɔme. Mele nɛ be
wòayi kpli wo o. Gake, milé ŋku ɖe eŋu, le ŋkɔxɔxɔ ta, mikpɔea, le
eƒe dzitsinya ta, egblɔ be, “Enyo, mitsi anyi zã blibo la, eye magatee
kpɔ ake.” Mikpɔea, “Magatee kpɔ akea”? Nuka èdi be yeagatee kpɔ
awɔ?
140 Mawu gblɔ nusi wòagblɔ la nɛ xoxo. Mawu gblɔ be, “Gblɔ na wo
be yemele yiyi ge o.” Emae nye Eƒe Nya gɔmedzetɔa. “Nyemele yiyi
ge o. ‘Ke mègayi o. Megaƒo fi de nusi Meyra o.’” Azɔ milé ŋku ɖe alesi
wòtrɔ nya la nɛ, le ɣeyiɣia ɖe megbe ŋu. Mikpɔea? Eye anɔ nenema,
ɣesiaɣi. Ne Mawu gblɔ nane la, nusi Wòdi be yeagblɔe ma. Matrɔ Eƒe
susu kuɖe eŋu o. Anɔ anyi kple Eƒe Nya la tututu. Meka nusi ame
bubua ɖe gblɔ o, Anɔ anyi kple Nya ma tututu.

141 Azɔ, ele be Bileam nanya nu wu ema. Ɖe wòle be wòate eɖokui
ɖe aga tso hadodo ma ƒomevi gbɔ. Gake nunana dzeani mawo katã
kple fia ƒe ŋugbedodo sia, si gblɔ be, “Ènya be mate ŋu awɔe. Nyee
nye bishɔf la. Mate ŋu awɔ nusianu si melɔ̃ la faa, eye mado wò ɖe
ŋgɔ nenye be nàva wɔe nam la.”

Ke Mawu gblɔ nɛ be, “Mègawɔe o.”
142 Gake azɔ la Bileam gblɔ be, “Miawo, minɔ anyi zã blibo la, eye
maga—magatee kpɔ ake.”

Mikpɔea, Nya la su esi. Megale be nàhe nya kuɖe Eŋu o. Mawu
gblɔ nenema vɔ. Kpakple hatsotso ma tɔgbe la, ɖe kokoko woaƒo nu
na wò nàtra le Mawu ƒe lɔlɔñu me, ne èɖe asi le wo ŋu.
143 Hatsotsoa ɖe nɔ anyi kpɔ si va nyagblɔɖilaa ɖe gbɔ, ɣeaɖeɣi,
eŋkɔe nye Hiob. Womete ŋu ƒo nu nɛ wòtra o. Ekpɔ ŋutega. Enya
nusi le dzɔdzɔe.

Bileam kpɔ ŋutega, gake kokoko la menɔ anyi Kplii o.
144 Meka alesi gbegbe eƒe hamea ƒe hatsotsowo gblɔ be, “Oo, Hiob,
ele be nàwɔ esia, ele be nàwɔ ema o.” Srɔã gɔ̃ hã, egblɔ nɛ be, “Èƒo nu
abe movitɔ ene.” Mikpɔea? “Menya nusi Aƒetɔ la gblɔ. Menya nusi
Wòbia, eye eyae nye nusi mewɔ.” Mikpɔea, enɔ anyi kple nusi Mawu
gblɔ nɛ la.
145 Mide dzesi, Bileam zã alakpanya ma le eƒe dzitsinya ta. Mikpɔea?
Egblɔ be, “Enyo, ma—makpɔe ɖa. Magatee akpɔ.” Azɔ, afimae miava
ɖo, le ɖoƒe evelia. Bileamwo nenie le mía si fiẽ sia, siwo lɔña be
yewoazã Mateo 28:19 ƒe alakpatɔ ma ɖe woƒe dzitsinya ta ko? Ame
nenie dina be yewoazã Maleaxi 4 ɖe woƒe dzitsinya ta? Ame nenie
dina be yewoazã Luka 17:30 le woƒe dzitsinyawo ta ko? Ame nenie
dina be yewoazã nusiawo, ke hã, “Enyo, magblɔe na mi, me—mexɔe
se be wo katã wotɔtɔ le Ema me”?
146 Ke afima Bileam nye ma le etem kpɔ be yeagblɔ be, “Ɖewomahĩ
Mawu tsaka. Magatee kpɔ ake, mikpɔea, mikpɔ nusi Wògblɔ la.” Azɔ,
Enya wò dzi. Mide dzesii, Bileam zã alakpanya sia ɖe ye ŋutɔ ƒe
dzitsinya ta, elabena, le nyateƒe me la, ele ga ma dim. Edi bubume
ma. Edi ema. Edi dɔ ma. Edi ɖoƒe ma, be amewo nakpɔ ye, abe Dɔkta
Ale-kple-ale. Ale e—e—egblɔ be, “Magatee kpɔ ake.”
147 Oo, na Bileamwo le xexeame zã sia me, ɖoƒe ŋugbedodowo,
ŋkɔxɔxɔ! Oo, míatɔwo! Wotsɔ emawo tsi gbe ɖe woƒe dzitsinyawo
nu. Le woƒe kɔmahatsɔŋkɔwo ta, wogblɔna be, “Ne èwɔ ema la, ɖeko
nàdo go. Menyae be ame nyuie nènye, eye míelɔ̃ wò,” eye enye ame
nyuia ɖe, “míelɔ̃ wò. Gake màte ŋu ɖe gbeƒã numa o. Míaƒe—míaƒe
nufiafia gblɔ be màte ŋu awɔe o. Dɔkta Ale-kple-ale gblɔ be aleae
wòle esi. Azɔ ele na wò be nàxɔe se le mɔ sia nu, ne èkpɔtɔ li kpli mí.

Azɔ, ne èdi la, menyae be èle ɣeyiɣi sesẽ me tom, enyo, makpɔ ɖa
ne nyemate ŋu ana wò ŋgbɔdede oa, ɖewomahĩ aɖɔli hamewo.” Oo,
mi Bileamwo! Ne mienya Mawu ƒe lɔlɔñu la, miwɔe! Mawu mele Eƒe
susu trɔ ge o. Kpao.
148 Nane si ŋu wòate ŋu ato va yi, Nyateƒe la, hena eƒe dɔdɔ. Egblɔ
be, “Enyo, ma—magatee kpɔ ake.” Mide dzesi Bileamwo le afima.
149 Azɔ miɖo ŋku dzi, esime wòva zã evelia, kple ame ŋkuta gã
ma la, eƒe dzitsinya kpo hetsi xoxo, Mawu ɖe asi le eŋu wòyi. Azɔ,
Mawu metrɔ Eƒe susu kpɔ gbeɖe o, gake Etsɔ Eƒe mɔɖeɖe lɔlɔñu la
nɛ. “Ekema heyi dzi.” Gake eke ɖe eŋu be madze edzi o.
150 Mawu nya nusi nɔ Bileam ƒe dzi me. Togbɔ be enye nyagblɔɖila
hã, Enyae be elé fu mimlila kɔkɔe mawo, eye wò—eye ɖekokoko
wòle…e—ele edzi yi ge adi be yeaƒo fi ade wo, alekekee hã. Ke Mawu
gblɔ nɛ be megawɔe o, gake hã eva, hedi be yeawɔe, ake, ale Mawu
ɖe asi le eŋu wòyi ŋgɔ. Mawu gblɔ be, “Heyi dzi.” Azɔ, miɖo ŋku dzi,
Metrɔ Eƒe susu kpɔ gbeɖe o.
151 Mide dzesii, enye eƒe didi be yeaƒo fi ade wo. Amesiwo wobu abe
wonye wɔtsomiwɔlawo, edi be yeafo fi ade wo. Edi be yeakpɔ ɖoƒe.
Medi be yeagblẽ kpli wo o, ale wòsusu be ne yeate ŋu awɔ dɔ sue
sia na fia la, ekema yeakpɔ dodoɖeŋgɔ. Mawu metrɔ Eƒe susu alo Eƒe
Nya kpɔ o.

Gake Ana wò eƒe dzi ƒe didi, alo wò dzi ƒe didi. Edo ema ŋugbe.
Mienya nenema? Edo ŋugbe be yeana wò wò dzi ƒe didi. Ke mina
miaƒe didi nanye Mawu ƒe Nya. Na wò didi nanye Eƒe lɔlɔñu, menye
wò ŋutɔ wò lɔlɔñu o. Eƒe lɔlɔñu! Ne Eya…Èbia Eyama nane, Metsɔe
na wò o la, gblɔ be, “Akpe na Wò, Aƒetɔ. Ènya nusi nyo.”
152 Mikpɔ Fia Xizkiya gɔ̃ hã, esi Wòdɔ nyagblɔɖila ma le afima ɖo
ɖee la, Mawu dɔe ɖa, hegblɔ be, “De ɖoɖo wò aƒe me. Èle kuku ge.”

Xizkiya trɔ eƒe mo ɖe gli ŋu eye wòfa avi vevie, hegblɔ be, “Aƒetɔ
Mawu, me—mebia Wò be nàkpɔ ye nublanui. Mezɔ le Ŋkuwò me
kple dzi blibo. Medi be Nàɖe asi le ŋunye maganɔ agbe ƒe wuiatɔ̃
ɖedzi.”
153 “Esɔ gbe.” Mawu ƒo nu na nyagblɔɖila la, bena, “Trɔ yi nàgblɔ nɛ
be meɖo toe.”

Ke nuka wòwɔ? Ehe ŋukpe va dukɔ blibo la dzi. Ena Mawu ƒe
dɔmedzoe fla vaseɖe esi wòle be Wòawui. Ele teƒe. Minya nenema.
Ede megbe le Mawu ŋuti. Anyo wu, sasãsã, na dukɔa, fia, kple wo
katã, ne ɖe wòdzo hetsɔ nu gbãtɔ si Mawu nae la.

Gake edze abe esesẽ na nyagblɔɖila la, esi wòle na nyagblɔɖila be
wòagatrɔ ayi agblɔ Mawu ƒe Nya nɛ, le esime wògblɔe nɛ vɔ megbe.
Gake Mawu gblɔ be, “Heyi.” Gake, mikpɔea, ehe ŋukpe vɛ.
154 Nuka Bileam wɔ? Esi wònya Mawu ƒe lɔlɔñu vɔ megbe hã la,
ekpɔtɔ le edzi, ele ewɔ ge, alekeke hã. Ke nuka wòwɔ? Mide dzesii.
Metrɔ Eƒe susu kpɔ o. Enya nusi le eƒe dzi me.
155 Minyaa, Toma, ɣeaɖeɣi la ɖeko mete ŋu xɔe se o. Kpao, e—ebe,
“O, nyemate ŋu xɔ numa dzi se o. Ne mate ŋu atsɔ nye asi aƒo ɖe
Eƒe axada me, adee katagbadzɛbi siwo le Eƒe asi me la, enyo, ekema,
ɣemaɣie ma—maxɔe se.”

Egblɔ be, “Va afii, Toma. Mikpɔea? Azɔ tsɔ wò asiwo de eme afii.”
Azɔ, oo, Toma gblɔ azɔ be, “Nye Aƒetɔ kple nye Mawu Ye.”

156 Egblɔ be, “Ɛ,̃ esi èkpɔe la, ke azɔ èxɔe se. Ale gbegbe amesiwo
mekpɔe o gake woxɔe se la ƒe teƒeɖoɖo alolo wu!”

Amewo ɣeaɖewoɣi medi be yewoaxɔ Gbɔgbɔ Kɔkɔe o negbe ne
yewoƒo nu kple aɖeyeyewo ko hafi. Mexɔ aɖeyeyewo dodo dzi se,
kakaɖedzitɔe. Enye Mawu dɔmenyotɔ; Ana mi miaƒe dzi ƒe didi. Gake
meka alesi gbegbe nèƒoa nui kple gbegbɔgblɔwo o, ke ne ègbe Nya
sia la, èda ƒu alekekee hã. Mikpɔea? Mikpɔea, mèle gege ge ɖe eme
kple aɖeyeyewo dodo o. Nàge ɖe eme to Nya ɖesiaɖe me lelé ɖe asi
me. Emae nye Gbɔgbɔ Kɔkɔe ƒe kpeɖodzi, ne èxɔ Mawu ƒe Nya dzi
se. Mikpɔea?
157 Mexɔ aɖeyeye dodo dzi se. Mexɔe se be woate ŋu agbɔ agbe wò,
abe alesi megblɔe ŋdi sia ene, vaseɖe esi nàdo aɖeyeye. Nye ŋutɔ hã,
medoe, eye menyae be enye Nyateƒe. Menyae be enye nyateƒe. Gake
ema menye dzesi la, bena, ènye Mawu vi si wotia o. Mikpɔea? O,
kura koŋ o. Megblɔ kpɔ be…

“Ame geɖewo lava Gbɔnye agblɔ be, ‘Aƒetɔ, ɖe nyemegblɔ nya
ɖi hewɔ nu gã siawo katã le Wò Ŋkɔ me o ɖe?’ Agblɔ be, ‘Mite ɖa le
Gbɔnye, mi nu madzɔmadzɔ wɔlawo, Nyemenya mi kpɔ o.’”
158 Mieƒo nu kple aɖeyeyewo hafi emegbe miegbe nyɔnyrɔ̃ xɔxɔ
le Yesu Kristo ƒe Ŋkɔ mea? Nane gblẽ le afiaɖe. Ẽ, le nyateƒe me;
numawo dometɔa ɖeke o, ɖoɖo siwo Mawu na ƒe ɖeke o. Nane
gblẽ. Midzro mia ŋutɔ miaƒe dzitsinya me kpɔ ko, eye miakpɔ nusi—
miakpɔ nusi Biblia gblɔ. Mifiam teƒea aɖe si wonyrɔ̃ amea ɖe le le
“Fofo, Vi, Gbɔgbɔ Kɔkɔe ƒe ŋkɔ me.” Mikpɔea? Mele afima o. Gake,
mikpɔea, ɣeaɖewoɣi le miaƒe dzitsinya ta la, migblɔ be, “Enyo…”

Miagblɔ be, “Mawu ƒo nu na nyɔnuwo kuɖe alesi woawɔ ŋuti,
womado atakpui kple nuwo o, gake, minyaa, kplɔla gblɔ be…” Ale
wotsɔ mɔ bɔbɔe la.

159 Wonya nusi Mawu gblɔ kuɖe eŋu le Afii. Mikpɔea? Kakaɖedzitɔe,
Mawu gblɔ nenema.

Eyata wo—wo—wodi be yewoawɔe, alekekee hã, mikpɔea.
Wotenɛ kpɔ be woadi taflatsedodoa ɖe. “Enyo, mesusui be enyo wu
boo. Enye—menye be…Ya meƒo o…” Ɛ̃ ɖe.

Gake Mawu gblɔ na ŋutsu be wòado awu to vovo na nyɔnu tɔ.
“Ne nyɔnu do awu si nye ŋutsu tɔ la, enye ŋunyɔnu le Eƒe ŋku me.”
Eyata mesɔ gbe o, ẽ, eye mele be miawɔe o. O. Mikpɔea? Ekema,
eyaŋuti, menyo o.
160 Gake, mikpɔea, wote kpɔ be woakpɔ taflatsedodoa ɖe, bena,
“Aƒetɔ gblɔ nam be mawɔ esia.” Nyemegblɔ be Megblɔe o, gake,
mikpɔ ɖa, menye Eƒe lɔlɔñu deblibo ye o. Ele be wòanye Eƒe mɔɖeɖe
lɔlɔñu. Mikpɔ nusi wɔ ge wòala? Ele ɖi ƒo ge hatsotso blibo la. Ele ɖi
ƒo ge asaɖa la katã.
161 Mide dzesi afisia, Mawu metrɔna Eƒe susu, Eƒe Nya gbeɖe o. Gake
Enye Mawu dɔmenyotɔ, eye Atsɔ wò dzi ƒe didi ana wò, togbɔ be etsi
tre ɖe Eƒe lɔlɔñu ŋu hã. Èxɔ esia sea?

Mikpɔ ɖa, Mawu gblɔ na Mose be, “Yi ɖe afima,” nyagblɔɖila
amesiamina sia. Egblɔ be, “Yi afima eye nàƒo nu na agakpe ma.”
Woƒoe vɔ xoxo.
162 Mose yi ɖe afima le eƒe dziku me, tsɔ atizɔti la ɖe asi, eye wògblɔ
be, “Mi tosẽlawo, ɖe míana tsi mi tso agakpe sia mea?” eye wòƒo
agakpe la. Tsi la medo o. Egaƒoe; edo. Esia tsi tre ɖe Mawu ƒe lɔlɔñu
ŋu. Egbã ɖoɖo ɖesiaɖe si le Biblia me; ele be woaƒo Kristo zi evelia.
Mikpɔea? Woƒo Kristo zi ɖeka. Egbã ɖoɖo blibo la. Gake Etsɔ Eƒe
mɔɖeɖe lɔlɔñu nɛ. Ke, emegbe, egblɔ be, “Mikpɔea, tsi le mía si na
mi. Ẽ ɖe, mehee vɛ na mi, mi tosẽlawo ƒe hatsotso!”
163 Mawu gblɔ be, “Va afii, Mose. Va afii. Lia va toa dzi afii…Ènye
subɔla wɔnuteƒe.” (Abe nyɔnu si do afɔkpakɔkɔe ene, “Èlia dzi,”
mikpɔea.) “Kpɔ afimɛ ɖaa. Nàkpɔ ŋugbedodo nyigba ɖaa?”

“O Aƒetɔ!”
“Gake mèle yiyi ge o. Etsɔ Nye mɔɖeɖe lɔlɔñu, le Agakpe la gbɔ

afima. Edo ɖokuiwò ɖe dzi, mikpɔea, ke menye Nye o. Èkɔ ɖokuiwò
ŋu. Mèkɔ Ŋunye o. Mèlé Nye Nya gɔmedzetɔa me ɖe asi o, nusi
megblɔ na wò la.” Evɔ, tsiawo do go ya.

Miate ŋu ada asi ɖe dɔlélawo dzi eye woƒe lãme lasẽ. Miate ŋu
agblɔ nya ɖi, alo aƒo nu kple aɖeyeyewo. Gake, nua enye be, lé Eƒe
Nya gɔmedzetɔa me ɖe asi! Mawu metrɔna Eƒe susu o, xɔñye. Ele na
wò be nàlé Eƒe dɔdɔ la me ɖe asi, Eƒe lɔlɔñu.

“Oo, enyo, ema enye nusrɔl̃awo tɔ.”

164 Metrɔna o. Ne nusrɔl̃a kpɔtɔ le Esi la, ekema dɔdɔ ɖeka ma kee.
“Miheyi ɖe xexeame katã eye miɖe gbeƒã Nyanyui la. Dzesi siawo
lakplɔ amesiwo xɔe se la ɖo.” Metrɔ kpɔ o. Mate ŋu atrɔ o.

Azɔ, miate ŋu agblɔ be, “Enyo, magblɔe na wò, menye na ŋkeke
sia o.” Oo, mi Bileamtɔwo! Mikpɔea? Mikpɔea, Mawu metrɔna o.
Enye eyama ke etsɔ, egbe, yi ɖe mavɔmavɔ me.
165 Mikpɔ Bileamtɔwo ɖa egbe. “Oo, menya be, le Biblia me wonyrɔ̃
amewo le Yesu ƒe Ŋkɔ me, gake, kpɔ ɖa, amewo katã…”

Nyemetsɔ le eme na nusi amewo wɔ o. “Ŋkɔ bubua ɖeke mele
Dziƒoa te si wona le amegbetɔwo dome si dzi miato akpɔ ɖeɖe o.”
“Nuvɔ̃ keke meli o, negbe to Yesu Kristo ƒe Ŋkɔ dzi ko.” Nuka, ale
gbegbe nènyo hã, nusi èwɔ hã, ema meɖo naneke awɔ kplii o. Mawu
ƒe Nya gɔmedzetɔa ye; ele na wò be nànɔ anyi kple Numa. Whew!
Esɔ gbe.
166 “Toɖoɖo Eƒe Nya nyo wu vɔsa.” Miɖo ŋku ɣeyiɣi ma esi Saul trɔ
gbɔ la dzia.
167 Xɔse ƒe nunana aɖe nɔ Bileam si eye wòate ŋu azãe blibo, Mawu
ƒe Nya gɔmedzetɔa.

Ame geɖewo le agblea me egbe, kple dɔyɔyɔ ƒe nunanawo, siwo
agate ŋu awɔ numa ke. Ame geɖewo le egodo afii, amesiwo le nu
ƒom kple gbegbɔgblɔwo, amesiwo le nya gblɔm ɖi, nunana aɖe,
woate ŋu azãe na Mawu Fiaɖuƒe la, gake womewɔnɛ o. Wotsɔ…
Mawu yra na wo, alekekee hã, woxɔ mɔɖeɖe lɔlɔñu la. Gake ɖe
ŋkɔxɔxɔ, kple vivisesewo ta, woa ŋutɔ ƒe viɖewo ta la, wodzra
woƒe ŋgɔgbevinyenye, abe alesi Esau wɔe ene, mikpɔea, wodzrae na
ɖoɖowɔha aɖe. Wodzrae, abe alesi Bileam wɔe ene. Mikpɔea?

Ame geɖewo le numa ke wɔm egbea. Míenya be esia le teƒe.
Wodzra woƒe ŋgɔgbevinyenye. Huh! Nyɔnu siwo gblɔna be Gbɔgbɔ
Kɔkɔe le yewo si, le atakpuiwo dom; ŋutsu ɖe mɔ na wo le
nyagblɔtiwo dzi, nyɔnu siwo kpa ɖa evɔ le nyagblɔtiwo dzi; sisi nuwo
ɖe mo, hedo subɔsubɔwu ʋlayawo. Nuklikpe gãtɔ wu si hamea kpɔ.
168 Ne miedi be yewoanya, le dunyahehe ƒe ŋusẽwo me, ɣeyiɣi si
wònye le fiaɖuƒe ƒe ɣeyiɣia me la, mikpɔ afisi Yudatɔwo le. Milé ŋku
ɖe alesi Yudatɔwo le la ŋu, elabena woawo nye trɔs̃ubɔdukɔ. Ne miedi
be mianya afisi trɔs̃ubɔdukɔwo tsi tre ɖo la, milé ŋku ɖe Yudatɔwo
ŋu.

Ne miedi be mianya afisi hamea tsi tre ɖo la, milé ŋku ɖe
nyɔnuwo ŋu. Milé ŋku ɖe agbenyuinɔnɔ le nyɔnuawo dome ŋu,
elabena ele tsitre na hame la. Ne miekpɔ gbegblẽ le nyɔnuwo dome
la, miakpɔ gbegblẽ le hamea me. Nusi wòtrɔ zu, Izebel si sisi nu ɖe
mo, eya tututue hame la trɔ zu. Mikpɔea? Azɔ, emae nye nyateƒe,

eye mienyae nenema. Mikpɔea? Ne miedi be mianya afisi hamea le
la, milé ŋku ɖe agbenyuinɔnɔ ŋu le miaƒe nyɔnuwo dome. Elabena,
enyee, hame la nye nyɔnu.

Ne miedi be mianya dukɔa ƒe ɖoƒe la, milé ŋku ɖe Yudatɔwo ŋu.
169 Mide dzesi, abe alesi Mawu gblɔ na Bileam ene, esime wòse
nyametsotso kɔtɛ vavã lavɔ megbe, Nya la be, “Megayi o.” Ɛ,̃ azɔ
Egblɔe nɛ, esi Wòkpɔ le—le eƒe dzi me, nusi wònye wɔ ge wòala;
Etsɔ Eƒe mɔɖeɖe lɔlɔñu la nɛ, eyata Egblɔ be, “Yi.”
170 Eye miate ŋu wɔ nenema ke. Ne miedi be miazɔ le Nyateƒe me o
la, miate ŋu ayi aɖaxɔ—axɔ subɔsubɔdɔ gãa ɖe. Kakaɖedzitɔe, miate
ŋui. Gake Eƒe mɔɖeɖe lɔlɔñu tsɔm miele. Miele afɔ tum Eƒe Nya la
dzi. Ana miakpɔ dzidzedze, kakaɖedzitɔe. E…

Tututu abe alesi Wòwɔ na Bileam ene. Ekpɔ dzidzedze, gake mete
ŋu ƒo fi de dukɔ ma o. Mate ŋu wɔe o. Elabena, ɣesiaɣi si wòde asi fi
ƒoƒo dee me la, eyranɛ boŋ. Mikpɔea, mate ŋu wɔe o. Gake esi wòva
kpɔ dzidzedze le eƒe nuwɔna me la, efia ame mawo, to Balak dzi,
be woawɔ ahasi. Ekplɔ wo va Israel ƒe asaɖa me eye woɖe wo dzoe,
hegblɔ be, “Tsyo, mí katã míele ɖeka. Nukaŋutie, miesubɔna Mawu
ɖeka ma ke. Nyagblɔɖila aɖe le mía si le dzigbe afii, eye nyagblɔɖila
aɖe le miawo hã si le anyime afima. Eye vɔsasa ɖeka ma ke le mía
si, Yehowa ma ke abe mía fofowo ene. Azɔ, nukaŋuti mi katã miava
abɔ ha kpli mí oa?”

Biblia gblɔ be, “Migatsaka mia ɖokuiwo ɖe dzimaxɔsetɔwo dome
o. Migatsɔ kɔkuti kpe ɖe wo ŋu ti, kura o. Ne womexɔ Edzi se o la,
minɔ adzɔge tso wo gbɔ.” Mikpɔea? “Mido go, mimã ɖa,” Aƒetɔ lae
gblɔe, “eye maxɔ mi.” Mikpɔea? “Migaka asi woƒe nu makɔmakɔwo
ŋuti o.” Esɔ gbe. Woƒe ɖiƒoƒo tsitre ɖe Nya la ŋu, kple nuwo nenema,
minɔ adzɔge le eŋu. Migaɖo toe o.
171 Eye afisia míekpɔ Bileam ma do go yi afima eye wòde asi nufiafia
amewo me, eye vodadaa ɖe le esi. Eye wò—wòʋu du le Bileam ƒe mɔ
dzi, alesi wòwɔe, hefia Balak, kple Israel viwo be woawɔ ahasi. Eye
fuwɔame ƒo Israel dukɔ la, ameawo, eye ame akpe nanewo ku le wo
dome le ŋkeke ɖeka dzi.

Eye esi wo katã wole afima, le Mawu ƒe vɔsamlekpui ŋgɔ, le
gbe dom ɖa la, Israel ŋutsu aɖe esi va do kple Midia nyɔnua ɖe,
kɔmahatsɔŋkɔ nyɔnua ɖe, eye wòge ɖe agbadɔ la me. Eye nunɔla
viŋutsu zɔ yi afima, hetsɔ akplɔ aɖe ɖe asi eye wòwu wo ame eve la.
Ke ema tsi Mawu ƒe dɔmedzoe nu. Mienya be ema nye Ŋɔŋlɔ la. Ele
teƒea? Mikpɔea?

172 Gake nukae dzɔ? Bileam, edze edzi nɛ be wògbɔdzɔ Israel. Nuka
wòwɔ? Egbɔdzɔ woƒe asaɖa la. Mawu ɖe asi le eŋu eye wògbɔdzɔ
woƒe asaɖa, eye wòƒo ɖi asaɖa blibo la katã.

Eye ne nufiafia aɖe dze egɔme, si menye Biblia ƒe Nyateƒe o la,
eƒoa ɖi asaɖa blibo la katã. Amea ɖe atsi tre kple susu tovo aɖe, abe
Kora ene, eye wòagblɔ be, “Enyo, esia, ema, kple ekemɛ, eye susu si
tovovo le asinye,” eƒoa ɖi asaɖa blibo la katã. Eye numae wɔ hame
ƒe asaɖa blibo la egbe. Esɔ gbe.
173 Esi wòle nu fiam alesi wòle ewɔm, hegbɔdzɔ asaɖa blibo la hena
kadesh-barnea, Nyaa ƒe aɖikadodo la. Esi wova ɖo Kadesh-barnea la,
afimae nye, asaɖa la gbɔdzɔgbɔdzɔ. Wotrɔ gbɔ. Woyi le eyome tẽ…

Miɖo ŋku dzi, woɖu mawudɔlawo ƒe nuɖuɖu. Mawu ƒe Nya nɔ wo
si, woɖe ɖe go, zã sia zã. Eye woɖu nuɖuɖu la. Wono tsi tso agakpe
la me. Wowɔ esiwo katã, wokpɔ nukunuwo. Wolé ŋku ɖe Mose ŋu,
hekpɔ eƒe nya, kpɔ eƒe nyagblɔɖinyawo, nu ɖesiaɖe.

Eye tete mlɔeba esi woɖo to alakpa nufiala sia, si va wo dome
hefia nu gbegblẽ wo la, egbɔdzɔ asaɖa la, eye wòkpɔ dzidzedze to
edzi.

Ate ŋu anye be etu xɔa ɖewo si xɔ dɔlla million ɖeka. Ate ŋu
anye be kɔmahatsɔŋkɔ gãwo le esi. Ate ŋu anye be etsɔ akpe teƒe
akpewo kpe ɖe eŋu, eye wòwɔ dɔ gãwo, kple ŋusẽdɔwo, eye wònye
nyagblɔɖila. Ye katã sɔ gbe, gake, zi alesi menye kple Mawu ƒe Nya
la o la, anyo na wò wu be nànɔ adzɔge tso egbɔ.

Mawu metrɔna Eƒe susu o. Minɔ anyi kple Eƒe Nya la tututu,
elabena eyae nye nusi ava do le nuwuwu, Nya la, Nya ɖe Nya dzi.
“Amesiame si aɖe Nya ɖeka le Eme, alo atsɔ nya ɖeka Akpee la!” Ele
be wòanɔ anyi, anye Nya ma.
174 Azɔ miɖo to nyuie azɔ. Esime Nya la ƒe dodokpɔ va, le esi woyi
afima hekpɔ be tsitretsitsi la sɔgbɔ ŋutɔ la, tsitretsitsi gãtɔ wu si
wokpɔ kpɔ la, Amalekitɔwo tri—triagba wu woƒe nɔnɔme zi gbɔ zi
ewo. Wogblɔ be, “Míele abe ʋetsuviwo ene. Woƒe kpɔtɔtɔwo, alo wotɔ
kpɔ ɖe woƒe duwo ŋu ale gbegbe be woate ŋu atsɔ tasiaɖamwo ake
duɖimekeke le edzi kpeɖo, tasiaɖam eve, aʋu du sesiẽ alesi ko woate
ŋui le gliawo dzi, mikpɔea, dua ƒe gliwo. Nukaŋutie, woƒe akplɔwo
gbɔ eme, wodidi. Eye wodzɔatsu. Tsyo, míele abe ʋetsuviwo ene.
Míate ŋu awɔe o.”

Eye ame eve tsitre ɖe Nya ma dzi, Kaleb kple Yosua, hegblɔ be,
“Milala miniti ɖeka! Mi ame milion eve siawo mizi ɖoɖoe ko miniti
ɖeka. Míesu te glo be míawɔe. Mikpɔea, míesɔ gbɔ glo be miakpe akɔ
kpli wo.”

Nuka dzie wotu wo ɖokuiwo ɖo? Mawu gblɔ be, “Metsɔ anyigba
la na mi. Enye mia tɔ.” Eye afimae wotsi tre ɖo. Gake amewo ɖe srɔ,̃
le nu bubuwo dome, kple kredo ɖesiaɖe ƒomevi kple kɔnuwo le wo
dome, eye wogbɔdzɔ, wole gblɔdɔɔ, womenya akpa si woatrɔ ɖo kple
nusi woawɔ o. Esɔ gbe. Afima Nya la ƒe dodokpɔ va le.
175 Gake hã, Ena wò mɔɖeɖe be nàwɔe, eɖe mɔ le wò lɔlɔñu ŋu,
mɔɖeɖe lɔlɔñu, si ènya be…Nusi le wò dzi me la, Eyama nyae.

Nàgblɔ nam be, “Enyo, Nɔviŋutsu Branham, mewɔ ale-kple-ale.
Meɖe fu nam o. Mawu yraam gbesiagbe. Medzia ha le Gbɔgbɔ me.
Meɖua ɣe le Gbɔgbɔ me. Me…” Aɖe eƒe mɔ. Yi dzi. Esɔ gbe. Gake
nuka wɔ ge nàla?
176 “Medoa atakpui, eye mewɔa esia. Meɖe fu nam o. Menya be nye
xɔse le Kristo me, menye le nusi medo la me o.”

Gake, Biblia gblɔ be nane kuɖe eŋu. Mikpɔea? Nuka nàwɔ? Nàva
zu nuklikpe, abe alesi Bileam wɔe ene, le nyɔnu mamlɛawo dometɔ
ɖesiaɖe ŋkume. Nuka wɔ ge nàla na wò sɔhɛ nyɔnuviwo? Nàkpɔ
Ricketta ƒe hatsotsoa ɖe, ele eteƒe tututu, Izebel sue ƒe hatsotso aɖe
si sisia nu ɖe mo. Mikpɔea?
177 Gake Mawu ana nàkpɔ dzidzedze. “Nukaŋutie, Eyram.” Nyemeke
ɖi ema o. Eyra Bileam, hã. Mikpɔea? Kakaɖedzitɔe Awɔe. Èle zɔzɔm le
Eƒe mɔɖeɖe lɔlɔñu la me, menye Eƒe lɔlɔñu deblibo o. Mawu metrɔna
Eƒe susu o, eyatae Wòyra wò.

Eyra Israel le afima ƒe blaene sɔŋ. Nuka wowɔ? Woɖe srɔw̃o, do
ƒomewo, gbugbɔ nu na ɖeviwo, xe woƒe nu ewoliawo, wonɔ agbe le
afima tututu. Eye Mawu yra wo le gbeadzi, nyiwo kple mana, tsɔ yi
dzi yi dzi. Eye wo dometɔ ɖesiaɖe tsrɔ,̃ elabena womelé Eƒe gbãtɔa,
mɔɖeɖe…Eƒe lɔlɔñu gbãtɔa, si nye Eƒe Nya la me ɖe asi kpɔ kura o.
Wotsɔ Eƒe mɔɖeɖe ƒe mɔ.
178 Miheyi, gake, miɖo ŋku dzi, esime wodzo le Kadesh la, womezɔ
yi ŋgɔ kpɔ o. Ɖeko woyi nɔ xlã ƒom, le gbeadzi. Wònye, woate ŋu
ado go tso afima hafi, le ŋkeke eve megbe, woate ŋu ade ŋugbedodo
nyigba la dzi. Wozɔ mɔ ƒe blaene sɔŋ, eye wo dometɔ ɖesiaɖe ku
negbe Yosua kple Kaleb, amesiwo nɔ anyi kple Nya gɔmedzetɔa ko.
179 Oo Mawu, kpe ɖe mía ŋu. Mawu metrɔa Eƒe lɔlɔñu o. Metrɔa Eƒe
susu o, gake Ayra wò ya.

Kakaɖedzitɔe, Eyra Bileam. Ke nuka wòwɔ le afima? Eƒo ɖi asaɖa
blibo la. Mikpɔea, ele be nànɔ te ɖe nusi Wògblɔ la dzi. Metrɔ Eƒe
ɖoɖo gɔmedzetɔa gbeɖe kpɔ o.
180 Azɔ mikpɔ Bileamwo ɖa egbea, le agblea me, miawɔea. Minya
tsa ŋku godoo ko. Wole dzidzedze kpɔm, wole aɖeyeye dom,

kakaɖedzitɔe, hele Mawu ƒe nunana zãm, tsɔ le viɖe kpɔm, nusianu
kakaɖedzitɔe. Gake egblẽ kɔ ɖo na Mawu ƒe hame blibo la kpakple
woƒe nufiafia gbegblẽ la. Ele teƒe.

Amea ɖe gblɔ nam be, ebe, “Nukata èle esia wɔm ɖo? Nukata èle
ema wɔm ɖo?”

Megblɔ be, “Mèxɔ se be Ema nye Nyateƒe oa?”
181 “Oo, ɛ.̃ Gake,” egblɔ be, “ènya nukaea? Ema menye wò dɔdeasi
o. Èle be nàdo gbe ɖa ɖe dɔlélawo ta. Woxɔ dziwò se be nènye
nyagblɔɖila. Nukaŋutie, nàte ŋu afia nyɔnu mawo alesi, kple ŋutsu
mawo, alesi woawɔ esia, ema, kple ekemɛ.”

“Aleke nàte ŋu afia wo abebubukɔŋta esi womedi be yewoasrɔ̃
yewoƒe ABƉ o? Huh? Huh? Aleke nàte ŋu afia wo nenem nuwo esi
womedi be yewoaxɔ woƒe gɔmedzenu gɔ̃ hã o?” Mikpɔea? Ele na mi
be miatrɔ va adze edzi tso afisi miedze egɔme le, alo afisi míeɖe asi
eŋu le, eye míatsɔ Mawu ƒe Nya ɖesiaɖe.
182 Mikpɔe ɖa ko le agbleawo me egbe. Abe alesi Bileam ɖe srɔ̃ de
Mawu ƒe hamea me ene, gbolo aɖe, ɖe gbolo aɖe de Mawu ƒe hamea
me la, Nenemae nye alakpa nufiala siawo egbe hedi be yewoagblɔe
fia mi. Wole srɔ̃ ɖe ge kple ɖoɖowɔha siawo dometɔ ɖesiaɖe kple
amesiawo yi ɖe Nyaɖeɖefia 17 ƒe gbolo xoxoe la me. Woƒe Bileam
ƒe nufiafia le tsa ɖim egbea, hele gbɔgblɔm be, “Nu ɖeka ko míenye.
Kristotɔwo mí katã míenye.” Eye nunɔlawo kple papawo, kple eka
ke, wo katã le kpɔmewɔe wɔm hele esia wɔm.
183 Mawunyagblɔla la gblɔ be…Menya Pentekoste ƒe
mawunyagblɔla aɖe gɔ̃ hã, wo katã, de asi kosher kotokloe la
mama me. Esi gɔme enye, Ashtoreth, “ɣleti-mawu,” kosher abolo
kotokloe. Woagblɔ be, “Mimiã miaƒe ŋkuwo eye miaxɔe, ne eɖe fu
na miaƒe dzitsinya.” Mimiã miaƒe ŋkuwoa? Abolo kotokloe sia gɔme
ɖe? Míele ŋutilã si wogbã la xɔm, Yesu Kristo, si wogbã; menye
mawu-ɣleti kotokoe, Ashtoreth, si ƒe teƒe Maria xɔ o. Eye Roma ƒe
kosher kpɔtɔ le kotokloe, hele mawu-ɣleti teƒe, mawunɔ, menye
mawu o. Kosher si wogbã lae le mía si, kakaɖedzitɔe. Oo!
184 Ke azɔ Nyaɖeɖefia 17 ƒe gbolo gã la, Bileam ƒe nufiala siawo
kple woƒe aʋatso nufiafia la, le srɔ̃ ɖem kple hame la yi ɖe ŋunyɔ̃
ma tɔgbe me. Milé ŋku ɖe eŋu esi nua va ɖo aɖikadodo dzi le
nuwuwuɣi la, mikpɔ eƒe gbɔdzɔgbɔdzɔ ɖa azɔ. Ɖoɖowɔha alafa asieke
kple edzivɔ vovovowo, ɖeka hee to mɔ ɖeka, eye ɖeka hee to bubu.
Ɖekawɔwɔa ɖeke mele wo dome o. Eye wole agbagba dzem be
yewoahe ɖekawɔwɔ vɛ; menye esi Mawu ƒe Nya de megbe na o,
Mawu ƒe ɖoɖo gɔmedzetɔ la. Wole etsɔm va eme to dunyahehe kple
ɖoɖowɔha aɖe dzi.

Mawu metrɔna Eƒe susu o. Eli kple Eƒe Nya la tututu. Egblɔ be,
“Dziƒowo kple anyigba nu ava yi, gake Nye Nya nu mayi akpɔ o.” Ele
teƒe. Enɔ anyi kple Eƒe Nya gɔmedzetɔa. Oo, míatɔwo!
185 Togbɔ be wokpɔtɔ le nyagɔme tom ɖe Eŋu hã, abe alesi wowɔe
ene tututu la, ke ɖeko…Nu ɖeka koe li miawɔ. Mele Etrɔ ge o. Mixɔe
se ko. Elabena, dziƒowo kple anyigba nu ava yi; Eƒe Nya mada ƒu akpɔ
o. Mikpɔea?
186 Miekpɔ afisi miele srɔ̃ ɖem yina? Mikpɔ dunyahehewo kple nuwo
ɖa, alesi wole agbagba dzem be yewoaƒo ƒu hame la ɖe du kple
dunyahehe le hamea me? Míegena ɖe Kristo me to dunyahehewo
dzi o.

Míege ɖe Hamea me, Kristo me, to Gbɔgbɔ Kɔkɔe ƒe amenyɔnyrɔ̃
me. Eye mɔ si dzi nànya Gbɔgbɔ Kɔkɔe ƒe amenyɔnyrɔ̃ le la, enye
be Gbɔgbɔ ma si le mewò la adze si Mawu ƒe Nya ɖesiaɖe be enye
Nyateƒe. Ele teƒe. “Elabena amesiame si aɖe Nya ɖeka ɖa le Eme, alo
atsɔ nya ɖeka Akpee la, woaɖe eƒe gome ɖa le Agbe Gbalẽ la me.”
187 Gake hã, “Ekpɔ dzidzedze,” nenema miegblɔ. Miate ŋu xɔ Ema
se to dzidzedzekpɔkpɔ dzi o. Miate ŋu atsɔ dzidzedzekpɔkpɔ adrɔ̃
Mawu akpɔ o. Xexeame le dzidzedze kpɔm. Bileam kpɔ dzidzedze to
esia eme.

Gake, nɔviŋutsu, nàdrɔ̃ Mawu akpɔ kple Eƒe Nya la. Eléa Eƒe Nya
me ɖe asi hedea Dzesie be enye Nyateƒe. Eyata, ɖo ŋku dzi, xɔñye,
zi alesi nànɔ agbe la, gaŋlɔ esia be gbeɖe o: Mawu metrɔna Eƒe susu
o. Gake, Ayra wò. Aɖe asi wò nàyi kple Eƒe mɔɖeɖe lɔlɔñu la, gake
Matrɔ Eƒe susu o. Matrɔ Eƒe ɖoɖo la o. Matrɔ Eƒe Nya la, na wò o.
Kpao, amegã.

Ele na wò be nàtrɔ. Màte ŋu wɔ Mawu ƒe Nya be wòasɔ kple
wò numetoto o; ele be nàwɔ wò numetoto wòasɔ kple Mawu ƒe Nya.
Mikpɔea? Mɔ ma dzie wòle be nà…

Nàgblɔ be, “Enyo, menye ame nyuia ɖe. Mawu wɔ esia, ema, alo
ekemɛ.” Gake ɖe nèléa Eƒe Nya me ɖe asia? “Oo, enyo, magblɔe na
wò, menye ɖeko…Ao.” Esɔ gbe, nane gblẽ le afiaɖe. Mawu le…Ɛ,̃
Ana nu adze edzi na wò. Kakaɖedzitɔe, Ana be nà…
188 Kɔmahatsɔŋkɔwo le dzidzedze kpɔm negbe amesi medi o la
ko! Wokeke woƒe agbadɔwo, hame nyui, gãwo, kple nusianu, le
anyigba la katã dzi. Wonye kesinɔtɔwo, eye ga le kɔkɔm ɖe eme,
kple hameviwo tso afisiafi. Ɖe Biblia megblɔ be, “Wokpɔ xexeame ƒe
kesinɔnuwo, kple ame ƒe luʋɔwo gɔ̃ hã le eme oa,” kple nusianu, si
wokpɔ le gbolo xoxoe sia me, esi nye nu blibo la, dunyahehewo kple
ɖoɖowɔha ƒe dada oa?

189 Gake Mawu ƒe hatsotso sue lae nye Eƒe Ŋugbetɔ, si wotu ɖe Nya
ma dzi. Dziƒo Fofo lɔlɔ̃ nali ke mi ɖe afima tututu dzro. Migate ɖa le
Nya ma gbɔ gbeɖe o.

Miate ŋu ayra, miate ŋu…Mawu ate ŋu ada gbe le miaƒe dɔlélawo
ŋu. Ate ŋu ada gbe le mia vi vidzĩ si lé dɔ ŋu. Ate ŋu da gbe le
srɔw̃òŋutsu, srɔw̃ònyɔnu ŋu. Ate ŋu ada gbe le dawò ŋu, ame bubua
ɖe ŋu. Àte ŋu ati kpo ɖe Eƒe Gbɔgbɔ la dzi, aɖu ɣe ayi-agbɔ.

Miɖo ŋku dzi be, tsi dzana ɖe amedzɔdzɔe kple ame madzɔmadzɔ
siaa dzi, nenema ke. Gake esi nuku la le afima la, loo woɖoe ɖi alo
womeɖoe ɖi o. Eye ne woɖoe ɖi la, ate ŋu…Ne lu wònye la, ele be
wòatse lu. Ne enye Mawu ƒe Nya la, ele be wòana Mawu ƒe Nya. Ne
mele nenema o la, enyo, ekema menyee o. Mikpɔea? Mise esia gɔme
azɔa?
190 Aƒetɔ la nayra mi. Afii la megblɔe na mi be matɔ te le ga asieke
me, eye eyae nye esi, ekpɔtɔ minuti blaeve na ga ewo. Mi ame
geɖewo, mɔ didi le ŋgɔ na mi miazɔ. Melɔ̃ mi. Eye susu si ta meƒo nu
na mi alea la, menye ɖe medi be mawɔ adã ɖe mi o, ke boŋ ɖe melɔ̃
mi. Eye nusi menya la, nyemelé naneke daɖi o; megblɔ Nyateƒe la na
mi.
191 Le takpekpewo me le egodo afisi meyina la, mimase maɖe gbeƒã
Gbedeasi siawo kpɔ gbeɖe o. O, medo ŋugbe na mi be, mava agbadɔ
sia me. Afisia tututue nye afisi meɖea gbeƒã nye Gbedeasiawo le. Etɔ̃
alo ene gale asinye le afisia, esiwo Aƒetɔ tsɔ nam, Ŋɔŋlɔwo le asinye
ɖe eŋu, si nyemakatsɛ kpɔ be maɖe gbeƒãe le afi bubu o negbe le
afisia ko. Afisiae nye afisi Mawu ƒe Nya dze egɔme tso. Eye, vaseɖe
esi Mawu natrɔe la, menɔ afisia anɔ ehem vɛ le afisia tututu. Esɔ gbe.

Le takpekpewo me le egodo afima la, medoa gbe ɖa ɖe dɔnɔwo
ta, kple nusianu nenema; eye, le eƒe axa dzi la, megblɔa nanewo heƒoa
axa nɛ, bene alẽwo nasee. Woawo nya nusi gblɔm mele. Le go bubu
me, ƒunulã wònye le akpom nu, miekpɔa. Mefia dzesiwo hete kpɔ
be—be mafia be Mawu nya, le sidzedze dzimenyaɣaɣlawo me, nya
amewo ƒe dzi, hewɔa nusiawo. Ema nye nyanyuiegbɔgblɔ ƒe nunana,
be woaʋuʋu amewo.

Hafi nànya la, nyaƒokaa ɖe ge dze woƒe aƒe me. Emae lée vɔ,
ekem. Ne enye alẽ la, ava enumake kple ema. Ne gbɔt̃sue la, atsɔ afɔ
aƒo nyaƒoka la ƒu gbe. Uh-huh. [Nɔviŋutsu Ben Bryant gblɔ be, “Eye
wò, hã.”—Tala.] Mikpɔea, emae…“Eye wò, hã,” esɔ gbe, Ben. Ema,
ema le teƒe tututu. Ben wɔ numetoto aɖe. Esɔ gbe. Enyo, ele teƒe.
192 Ɖe dzi mele mia dzɔm be mienye Etɔ oa? Ɖe dzi mele mia dzɔm
oa? Tsã la míedzia Pentekoste ƒe ha sue aɖe, eteƒe didi fifia, abe:

Dzi le dzɔ yem be Aƒetɔ kplɔm do goe;

Dzi le dzɔ yem be Aƒetɔ kplɔm do goe;
Ɖe menye Yesu tae o la, afika manɔ?
Dzi le dzɔ yem be Aƒetɔ kplɔm do goe;
Oo, dzi le dzɔ yem tso esime Aƒetɔ kplɔm do goe;
Oo, dzi le dzɔ yem tso esime Aƒetɔ kplɔm do goe;
Ɖe menye Yesu tae o la, afikae manɔ?
Dzi dzɔm ŋutɔ tso esime Aƒetɔ kplɔm do goe.
Menɔ ɣli dom tso esime Aƒetɔ kplɔm do goe;
Menɔ ɣli dom tso esime Aƒetɔ kplɔm do goe;
Ne menye Yesu ye o la, oo, afika mava nɔ?
Oo, le dzɔ yem be Aƒetɔ kplɔm do goe;

Ŋutikɔkɔe! Ɖe dzi mele mia dzɔm oa?
Ɖe dzi mele miadzɔm oa…

Mina míadzii.
Ɖe dzi mele mia dzɔm be Aƒetɔ la kplɔ mi do goe

oa?
Ɖe dzi mele mia dzɔm be Aƒetɔ la kplɔ mi do goe

oa?
Ne menye Yesu ye o la, oo, afika manɔ?
Oo, le le dzɔ yem be Aƒetɔ kplɔm do goe;
Enyo, menɔ ha dzim tso esime Aƒetɔ kplɔm do goe;
Menɔ ha dzim tso esime Aƒetɔ kplɔm do goe;
Ne menye Yesu ye o la, oo, afika manɔ?
Oo, le le dzɔ yem be Aƒetɔ kplɔm do goe;

Ɖe dzi mele mia dzɔm oa? Ekema Míazɔ Keli Me. Minya ha ma?
Míezɔ le Keli me, Enye Kekeli nyui,
Va fisi nublanuikpɔkpɔ dza le;
Klẽ ƒo xlã mí zã kple keli,
Oo, Yesu, xexea ƒe Keli.

Ɖe mielɔ̃ esia oa? Mina míagadzii ake.
Míezɔ Keli me, Enye Kekeli nyui,
Va fisi nublanuikpɔkpɔ dza le;
Klẽ ƒo xlã mí zã kple keli,
Oo, Yesu, xexea ƒe Keli.

Agudzedze ye!
Mi Keli vi kɔkɔewo miʋu eme,
Yesu, xexea ƒe Keli;
Nyateƒe kple nublanuikpɔkpɔ le Eƒe Ŋkɔ me,
Yesu, eƒe Kekeli…

Azɔ mina míakɔ míaƒe asiwo yi dzi esime míanɔ edzim.
Oo, míezɔ Kekeli sia me, Enye Kekeli nyui glo,
Eva fisi nublanuikpɔkpɔ dza le;
Klẽ ƒo xlã mí zã kple keli,
Yesu, xexea ƒe Keli.

Mina asi mía nɔewo.
Oo, Eva afisi nublanuikpɔkpɔ dza le.

Ɖe dzi mele mia dzɔm be mienye Kekeli la ƒe viwo oa? Vi la tsi
tre.

…mí katã zã kple keli,
“Ɖevi suewo, milɔ̃ mia nɔewo.”

Oo, ɖeko míazɔ le Keli me, Enyakpɔ ŋutɔ…(Eƒe
Nya ƒe ɖeɖeɖego.)

Va fisi nublanuikpɔkpɔ dza le,
Klẽ ƒo xlã mí zã kple keli,
Enye Yesu, Nya la ƒe Kekeli.

Mi katã miexɔe sea?
Míele zɔzɔm yina Zion,
Zion nyuie, Zion du nyuie la me;
Míele zɔzɔm yina Zion,
Mawu ƒe Du nyakpɔ ma me.
Oo, míele zɔzɔm yina Zion,
Amesiwo gbe ha dzidzi
Mawu manyalawo migo;
Ke Dziƒo Fia la ƒe viwo,
Ke Dziƒo Fia la ƒe viwo,
Woaɖe woƒe dzidzɔ afia,
Woaɖe woƒe dzidzɔ afia.
Míele zɔzɔm…(Ŋutikɔkɔe!)
Zion nyuie, Zion du nyuie la me;
Oo, míele zɔzɔm yina Zion,
Mawu ƒe Du nyakpɔ ma me.
Oo, míele zɔzɔm yina Zion,
Oo, Zion nyuie, Zion du nyuie la me;
Míele zɔzɔm yina ɖe Zion,
Mawu ƒe Du nyakpɔ ma me.

193 Mitsɔ miaƒe takuviwo. Miɖe miaƒe takuviwo do go, miniti ɖeka.
Mina míatsɔ nunana si woʋuʋu la na Aƒetɔ. Menye lubablae o, gake
wotsɔa takuviwo kaa Paulo ŋuti kple nuwo, mikpɔea.

Oo, míele zɔzɔm yina Zion,
Oo, Zion nyuie, Zion du nyuie la me;
Míele zɔzɔm yina ɖe Zion,
Mawu ƒe Du nyakpɔ ma me.
Oo, míele zɔzɔm yina Zion,
Oo, Zion nyuie, Zion du nyuie la me;
Míele zɔzɔm yina ɖe Zion,
Mawu ƒe Du nyakpɔ ma me.

194 Amen! Oo, ɖe mena miese le mia ɖokuiwo me nyuie oa? Ɖeko
mate ŋu asusu ametsitsi kɔkɔe mawo ŋu le gbaɖegbe, hafi woayi
Romatɔwo ƒe dzefeƒe afima la, ade asi to ma lialia me la, mienyae,
ato mɔ sue ma, si ɖota ɖe dzatawo ƒe do me la, woanɔ gbɔgblɔm be:

Oo, míele zɔzɔm yina Zion,
Zion nyui, ziondu nyuie ma me;
Míele zɔzɔm yina Zion,
Mawu ƒe Du nyakpɔ ma.
Zion to la tse ku
vivi akpe nanewo
Hafi míaɖo Dziƒo Fiazi gbɔ,
Hafi míaɖo Dziƒo Fiazi gbɔ,
Alo azɔ sikamɔwo dzi,
Alo azɔ sikamɔwo dzi.
Míele zɔzɔm yina Zion,
Zion nyuie, Ziondu nyuie la me;
Míele zɔzɔm yina ɖe Zion,
Mawu ƒe Du nyakpɔ ma.

195 Migblɔe ɖe yonyeme:
Aƒetɔ Mawu, meɖe adzɔgbe ɖokuinye na Wò yeyee. Klɔ ŋunye

tso madzɔmadzɔnyenye katã me. Klɔ ŋunye tso ɖikeke Wò Nya katã
me. Na be, tso Ista sia dzi la, mazu nuwɔwɔ yeye le Kristo Yesu me.
Na matsɔ, Wò Nya la, ɖe nye dzi me. Na wòanye Akaɖi na nye afɔwo
si aklẽ le nye mɔ dzi. Tso esia dzi la madze Yowòme. Le Yesu ƒe Ŋkɔ
me. Amen.

Míele zɔzɔm yina Zion,
Oo, Zion nyuie, Ziondu nyuie la me;
Míele zɔzɔm yina ɖe Zion,
Mawu ƒe Du nyakpɔ ma.

196 Ɖe ema mena miese le mia ɖokui me nyuie oa? Míeɖe adzɔgbe
mía ɖokuiwo yeye, esi míenya bena le míaƒe dziwo me la wogbɔa
agbe míe tso kukuawo dome, hewɔ mí míele agbe. Ɖe esia mena be



ƉEE MAWU TRƆ EƑE SUSU KPƆ KUÐE EƑE NYA ŊUA? 43

miese le mia ɖokui me nyuie oa? Míatɔwo, oo, míatɔwo! Melɔ̃ mi,
kple lɔlɔ̃ si mekuna o.

Miɖo to. “Milɔ̃ mia nɔewo. Elabena màte ŋu alé fu nɔviwò,
si kpɔm nèle o, eye nàgblɔ be yelɔ̃ Mawu, Amesi kpɔm mèle o.”
Mikpɔea? Eyata milɔ̃ mia nɔewo ko.

Ekema, ne miesubɔ mia nɔewo la, miesubɔ Mawu. Esia le teƒea?
“Alesi miewɔ na ɖevi sue siawo dometɔ ɖeka si xɔ Agbegbɔgbɔŋusẽ
la, Nyee miewɔe na.”

“Ɣekaɣie míekpɔ Wò le hiãhiã me? Ɣekaɣie míesrã Wò kpɔ le
gaxɔ me? Ɣekaɣie míewɔ nusiawo?”

“Nusi miewɔ na amesiawo la, Nyee miewɔe na.”
197 Ɖe esia mewɔ nuku oa? Melɔ̃ Nɛ, miawo ya ɖe?
198 Oo, hadzidzi ɖeka gasusɔ si wòle be míadzi, ne ɣeyiɣi via ɖe
gale mia si. Oo, enyo, ɖeko míatsɔ wo. Esɔ gbe. Esɔ gbe, amegã. Oo!
Heyi Kple Yesu Ŋkɔ La. Migaŋlɔ esia be o, xɔñyewo. Mina mí katã
míadzii azɔ. Amesiame, ɖe du azɔ, kple dzi gã ɖeka ko, midoe ɖe
Egbɔ. Miadzii kple nusianu si le mía me.

Heyi kple Yesu Ŋkɔ la,
Vi dahe kple blanuitɔ;
Ana dzidzɔ akɔfafa wò,
Heyi Kplii le afisiafi.
Ŋkɔ xɔasi, O Ŋkɔ vivi!
Dziƒotowo ƒe dzidzɔ;
Ŋkɔ xɔasi, O Ŋkɔ vivi!
Amewo ƒe Mɔkpɔkpɔ.

199 Miɖo ŋku dzi azɔ, mido gbe ɖa ɖe tanye ne yometiti ƒe ya xɔdzo
la le ƒoƒom, esime gbɔgbɔvɔw̃o le aɖika dom le akpa sia akpa, Maɖo
ŋku dzi be miele gbe dom ɖa ɖe tanye eɖanye zã alo ŋkeke, eye nye
hã manɔ gbe dom ɖa ɖe mia ta.

Minɔ tsitre ɖe miaƒe kplɔla nyuie la ƒe axa dzi, Nɔviŋutsu Neville,
kple kpeɖeŋutɔ la, Nɔviŋutsu Capps. Miɖo to wo. Woafia Agbe Nya
la mi. Mexɔe se nenema. Ne nyemexɔ edzi se o la, kakaɖedzitɔe anye
ne nyemada wo ɖe afisia o. Kakaɖedzitɔe la nyemawɔe o. Mexɔe se
be woxɔ Gbedeasi la dzi se, eye woli kplii alesinu wonya, ke meda
xɔse ɖe woa kple evea dzi. Minɔ anyi kpli wo. Nɔvi bubu siawo, le
afisia teƒe si woƒe takpekpe le, siwo tsi tre ɖe afisia fiẽ sia, ne miele
woƒe nutoa me la, minɔ tsitre na wo. Miese nusi ta wova afisia ɖo,
fiẽ sia.

Heyi kple Yesu Ŋkɔ la,
Anye akpoxɔnu na wò; (Miɖo to esia.)

Ne tetekpɔwo ƒoxlã wò,
Do dali yɔ Ŋkɔ sia ko.
Ŋkɔ xɔasi, (Ŋkɔ xɔasi!) O ŋkɔ vivi! (Oo Ŋkɔ vivi!)
Amewo ƒe…

Mawu lɔlɔã, yɔ dɔ amesiawo. Meɖe kuku na Wò, Fofo, le Yesu ƒe
Ŋkɔ me. Na wòava me dzro, Aƒetɔ, mele gbe dom ɖa.

…O ŋkɔ vivi!
Dziƒotɔwo ƒe dzidzɔ.
Míagakpe! míagakpe!
Míagakpe le Yesu ƒe afɔnu;
Míagakpe! míagakpe!
Mawu nanɔ kpli mi míagakpe.

Mina míade míaƒe tawo to azɔ.
[Nɔviŋutsu Branham le ha dzim ɖe gbe me be Mawu Nanɔ anyi

Kpli Mi—Tala.] O Mawu, nɔ anyi kpli mí. Kpe ɖe mía ŋu, Aƒetɔ.
…míagakpe le Yesu gbɔ! (Míagakpe!)
Míagakpe! míagakpe!
Mawu nanɔ kpli mi míagakpe.

200 Esia nye nye gbedodoɖa vavã. Míagakpe ake, Mawu nayra mi!
Ke azɔ mabia tso mía Nɔviŋutsu Neville gbɔ ne alɔ̃ ava kpa ƒuƒoƒe
nyui sia.

Mawu lɔ̃ mi, mia dometɔ ɖesiaɖe. Meda akpe geɖe be amewo le
asinye abe mi katã ene. Nukae nye Gbedeasi la anye ne amea ɖeke
meli nam si xɔe se o? Eye amewo le afisia, alɔ̃ aku ɖe Eta, ɖe Gbedasi
sia si míexɔ la ta. Mawu nakpe ɖe mia ŋu, amesiame. Nye gbedodoɖa
li kpli mi. Nye yayrawo nayi kple mia dometɔ ɖesiaɖe. Migaŋlɔ̃ be
be yewonye tsitretsitsi ma ƒe gomekpɔlawo o. Agbegbɔgbɔŋusẽ la le
mia me fifia. Nusianu ɖɔ ɖo. Ènye Mawu ƒe vi.

Mina míade míaƒe tawo to, vaseɖe esi Nɔviŋutsu Neville nakpa
mí. Eye Mawu nayra mi. 



65-0418E Ɖee Mawu Trɔ Eƒe Susu Kpɔ Kuðe Eƒe Nya Ŋua?
Branham Ƒe Agbadɔ

Jeffersonville, Indiana U.S.A.
EWE

©2024 VGR, ALL RIGHTS RESERVED

VOICE OF GOD RECORDINGS

P.O. BOX 950, JEFFERSONVILLE, INDIANA 47131 U.S.A.
www.branham.org



Copyright ƒe kaklãnana
Dzenawo katã nye etɔ. Woate ŋu ata agbalẽ sia le ame ŋutɔ ƒe
agbelẽtamɔ̃ dzi hena eŋudɔ wɔwɔ na ame ɖokui alo na emamã,
femaxee, sigbe Yesu Kristo ƒe Nyanyuie kaka ƒe dɔwɔnu ene. Womate
ŋu adzra agbalẽ sia loo atae le agbɔsɔsɔ gã me, adae ɖe website dzi

